
 Fiẽ na mi. Enye gomekpɔkpɔ nam be mele afisia zã sia me, hetsi
tre ɖe teƒe sia.

2 Nyea, ŋdi sia, esi mele mɔ dzi gbɔna la…medzo yi gbedoɖaƒe,
henɔ Aƒetɔ la lalam. Eye esi mele mɔa dzi gbɔna la, meʋu osɔfoa
ɖe ƒe—ƒe radio, Nɔviŋutsu Smith, nɔviŋutsu ameyibɔ la (ɖe mi katã
miɖo toe ŋdi sia? Amea ɖe le mia domea?) le dzigbe, mexɔ se be Ohio
ye. Amea ɖe nɔ eƒe nya gblɔm nam be ele mawunya gblɔm, hegblɔ
be, “Edze be nàlée,” nenema tɔgbe.
3 Ɖeko wòva me be medze edzi, ŋdi sia. Ke enɔ nu ƒom kple
kakaɖedzi le alesi nuvɔ̃ do agbogbo le xexeame egbe ŋuti, eye wònɔ…
Eye metroe yi ŋgɔ vie, tso ema dzi, ɖo nuléƒe bubu, hegatrɔ va ɖo to
ame bubu. Game si meɖo afisia la, esusɔ vie masɔ gbe, akpɔ ɖa ne
gamea meyi akpa be meva hamea me o mahã, le ŋdi sia esime megbɔ
va. Eyata, enye gomekpɔkpɔ vavã na mí be míanɔ afisia le zã sia me,
eye be míasubɔ le Aƒetɔ la ƒe dɔ me.
4 Eye aƒo nu kuɖe Nɔviŋutsu Neville, kple gbedeasi la ŋu nyitsɔ,
na aƒenɔvi sia, mía nɔvinyɔnu si dzo le mía gbɔ teti la. Eyae nye,
mí katã míenya amesi wònye, Nɔvinyɔnu Weaver ye. Eye esi menɔ
tame bum le ŋutsu aɖe ŋuti le afii, si xɔ nyɔyrɔ̃ fiẽ sia la; eya la…
menyrɔẽ le tsiʋe sia me esime me…ele be woakɔe va afisia le kekevi
me. Enɔ kukum, kple kansa, ke zã ma koe susɔ nɛ be wòanɔ agbe;
dɔkitawo na ta le eŋu, ele kuku ge le ŋufɔke ŋdi. Eye meyi eƒe me
hedze agbagba ƒo nu nɛ kuɖe Mawume dɔyɔyɔ ŋu, ke ɖeko wòyi dzi
gbugbɔ nɔ gbɔgblɔm be, “Nyemedze be nàva nye xɔ me o.” Egblɔ
be, “Nye—nyemedze be osɔfo nàva nye aƒe me o.” Ebe, “Nuvɔw̃ɔla
menye.” Ke egblɔ be, “Amegã, nyemedi be manɔ alea aku o.” Eye
ale Grace Weber, le míagbɔ afii, kplɔm yi afima. Ɖeko megbɔ teti,
tso takpekpewo me ɖeɖi te ŋunye; ke le afima esi menɔ gbe dom ɖa
ɖe eta, hexlẽ Ŋɔŋlɔa nɛ la, ekpɔ ɖeɖe. Ɣemaɣi la, bebli hafi wòate
ŋu akɔ asi yi dzi, gake edi be yeana asi amesiame. Ɖeko wò…nanee
dzɔ ɖe edzi.
5 Eye esi wonɔ asi nam la, mekpɔ ŋutega be ezɔ yi koklokpoa ɖe
gbɔ, gatrɔ gbɔna. Megblɔ be, “Esɔ gbe, nusianu asɔ gbe keŋ azɔ”; ke
ema anɔ ƒe wuienyi va yi fifia. Ke etsɔ kpotiti ɖeka le ŋgɔgbe na kansa
ma, keke va yi. Ne eku la…Menye kansae wui kura o, dzie tsoe eye
wòku. Wokɔe yi ɔksidzin te; eku kple dzitsoame.
6 Eye menɔ tame bum, le nuwuwu esime amewo nɔ go dom, henɔ
ha dzim be, Esi Yesu va. Numa tututue dzɔ, Eva heɖe eƒe agbe le

ƒe wuienyi siawo me. Eye mesusu be, “Aleke gbegbe wòsɔ ɖe nue.”
Nyɔnu ma la ɖewomahĩ menya be yenɔ nu wɔm nenema o. Ke, gawu
la, ate ŋu anyae. Gake alesi nua sɔ ɖe nu be akpa ma va afima tututu
be, Esi Yesu Va.
7 Azɔ esusɔ vie, me—mekpɔ mɔ nenema, hafi nye takpekpe gã
tirenuwo nadze gɔme. Ena be metsi mavo vavã. Ŋdi sia, nye susume
xɔ dzo ŋutɔ, eyata meyi be—be mado gbe ɖa. Eye me—metrɔ gbɔ va
aƒe me, le afisia. Ƒome la, ɖeko makplɔ wo yi Arizona, eye mele…ke
ele be ɖeviawo nayi suku. Ke metrɔ gbɔ va afisia ko be—be magbɔ
ɖe me ɖeƒomevie, ayi adegbe kple Nɔviŋutsu Wood kple nɔviŋutsu
geɖewo le afisia; be míayi adegbe, le kwasiɖa sia si gbɔna la me.
Míeyina Kentucky ke. Eye menɔ…nɔ aƒe me…eye wòva dzɔ be megbɔ
le ŋkeke si—si dzi Aƒn. Weaver ku, eye enye nu dzeame be manɔ
afisia akpe ɖe Nɔviŋutsu Neville ŋu le kukɔnua me.
8 Ke nyemedi be…Nyemedi be—be magblɔ nya fũ akpa kuɖe eŋu,
minyae, le amewo gbɔ anɔ konyi fam o. Elabena, mesusu be, nu
dziŋɔãwo dometɔ ɖeka enye be nakpɔ ŋu—ŋutsu aɖe alo nyɔnu aɖe
si nɔa konyi fam atraɖi. Mesusunɛ ɖaa be, “Mawu, tem ɖa tso esia
gbɔ.” Mikpɔea, numa—numa gbɔdzɔa xɔse ɣeawo katã ɣi, minyae.
Ɖeko nà—ɖeko nà…ne èle—ne èle…Menya be esi wole tsitsim la,
mía dometɔ ɖesiaɖe hã, be nane gbɔna dzɔdzɔ ge ɖe mía dzi kasia
nane adzɔ. Ke menya be nu suesue mawo ayi dzi anɔ wo nɔewo kpem,
emae nye ne èle tsitsim ɖedzi, ele be woava godoo. Gake mebu be
nu dziŋɔw̃o dometɔ ɖeka la, enye be Satan naɖu fia ɖe amea ɖe ƒe
agbe dzi: ŋutsu konyifala xoxoea ɖe alo nyɔnu konyifala xoxoea ɖe,
mikpɔea. Me—mexɔ se be meɖo teƒe ma nam o. Mexɔ se be mate
ŋu atsɔe, nye agbawo, eye—eye mava ɖo ɖoƒe si…Medi be Mawu ƒe
Ŋutikɔkɔe naɖu fia ɖe nye agbe dzi: Eƒe dzigbɔgbɔblewu, amewɔwɔ,
ŋutifafa, tufafa, eye Gbɔgbɔ Kɔkɔe nayɔm fũ.
9 Ke nye la…nu gãtɔ siwo ɖea fu nam le nye agbe me la dometɔ
ɖeka, enye susume ƒe dzoxɔxɔ. Ale bena ne ɖeɖi te ŋunye la, ekema
megbɔdzɔna vavã. Meɖoa…seselelãme aɖe ƒomevi sigbe ne amea
ɖeke metsɔ ɖeke le me na wò o ene, minyae, eye—eye nazu keŋ…
Ewɔna miawo, hã. Ke eva dzɔna be nua va wua gã nam, minyae,
eye nua va dzɔa vɔ̃ ŋutɔ ɣeaɖewoɣi, ke bebli hafi mate ŋu…Susume
fuɖeɖee, ke eya gbɔe wòtso. Eye meva ɖoa ɖoƒe aɖe si ke zi geɖe la,
vevietɔ kple ŋutegawo fũ la, miele ekpɔma, ɖeko wòƒoa ɖe dzinye.
Makpɔ amea ɖe, abu be, “Esia nye ŋutega. Gbeɖe, gbeɖe, gbeɖe,
menye ye o. Ɛ!̃ Menye ye oa?” Miele ekpɔma? Ke ɖeko mienya nu tso
eŋuti fetu la ŋu o. Eyata ale—eyata ale nànɔ—nànɔ ɖokuiwò biam se.
Emegbe nava nɔ bubum be, “Ã, yenye…” Ale natra le ɖokuiwò me
agblɔ be, “Ã, azɔ, nuka—nuka mewɔ? Nyee nye si, mexɔ—mexɔ ƒe

blaatɔ̃ vɔ ke nyemewɔ naneke na Aƒetɔ o; evɔ me—mele amegã kum.
Ke nukae nye…? Oo, míatɔwo.” Ekem ɖeko wòaƒo ɖe dziwò…numa
si míeyɔna be “lãmeblefu.” Mi nɔviawo dometɔ siwo nye hatinyewo
la miaɖo ŋku nusi woyɔna tsã be “aɖo lãmeblefu.” Papa nɔ eƒe nya
gblɔm tsã eye mebiana se be eƒe gɔme ɖe, ke azɔ meka ɖe dzi be mese
egɔme azɔ. Eyata ale, nava nɔ sesem nenema le mewò, nusi ke menye
nyateƒe kura o; wò ŋutɔ koe, minyae nene. Mikpɔea, mienyae nene,
ɖeko wòwɔna nenema.
10 Ale menɔ agbagba dzem be madze eme vie azɔ, eye masɔ gbe
na—na kametete gã si mekpɔ mɔ bena egbɔna kpui. Eye ne esia wu nu
la…Ele nam be mayi ɖe New York enumake, eye ma…ɖe takpekpea
ɖe me le afima, dutoƒotakpekpe. Eye emegbe la magbɔ va Shreveport,
emegbe magatrɔ yi Phoenix. Emegbe matrɔ axa to ɣetoɖoƒe…sinye
dziehe liƒo na Dukɔ Ƒoƒuawo. Eye emegbe wole dzadzraɖowo wɔm
fifia hena ƒugodo yiyi, be míadze egɔme kaba alesi ko mía te ŋui ne ƒe
ɣleti gbãtɔa va yi, ɖewohĩ Tedoxe, Afɔfie, alo nane nenema tɔgbe me;
afisi miadze egɔme le tso Stockholm alo Oslo, eye aƒo xlã xexeame,
ne míate ŋui ko le mɔzɔzɔ sia si gbɔna la me.
11 Ke azɔ mele aƒe, abe ɖiɖiɖeme via ɖe ƒomevi ene, be magbɔ va
ɖokuinye me atrɔ kpɔ ŋusẽ ɖewoɖewoe. Ke ne Aƒetɔ la lɔ̃ la, matrɔ
gbɔ le Kwasiɖagbe si gbɔna, tso miagbɔ Kentucky. Ke—ke ne nusianu
dze dzi nyuie, hedze Aƒetɔ nu la, eye meɖe fu na Nɔviŋutsu Neville
o la; enyo, mate kpɔ awɔ subɔsubɔ le Kwasiɖagbe si gbɔna, ne—ne
Aƒetɔ la lɔ.̃ Ke ne Eya hã lɔ̃ abe Nɔviŋutsu Neville ene la, ma—manɔ
afisia. Ɛ̃ amegã, Eya hã le ko abe…ne Eya alɔ̃ abe Nɔviŋutsu Neville
ene kuɖe eŋuti. Mekpɔ mɔ be Alɔ̃ hã. Azɔ, mikpɔea, ekema menya be
magagbɔ kpuie, ne Aƒetɔ la lɔ,̃ mele dzodzo ge le mia gbɔ adidi vie.
12 Ke me…gbedeasi suesuewo ko, le esime matsɔ nu suea ɖe ko le
nye dzi dzi, Ale me—me—mese le menye be medi be magblɔ esia na
mi, miele ekpɔma, eye mia katã miabɔ ha ɖe eŋu. Azɔ, esiawo ƒe ʋea
ɖewo le asinye, atɔ̃ alo adẽ siwo va nam le ŋkeke mlɔe siawo me.
Eye meyi afisia, anɔ ŋkeke evea ɖewo, hena ade dada kadzidɔewo
le afisia. Eye meyi ɖe ave me, hetsɔ nuŋlɔtumi kple pépa. Mikpɔea?
Azɔ ne xexeme ka ɖe me eye agu yina dzedze ge la, medea me ati
le afia ɖe. Ne nyemedɔ alɔ̃ o la, medea asi gbedodoɖa me, ke ale
me, Aƒetɔ atsɔ nane nam, medea asi dzesidede suewo ŋɔŋlɔ tso eŋuti,
miele ekpɔma. Mienya nusi medi be magblɔ; ne èɖe ɖokuiwò ɖe aga,
ke tete nà…Ekema mevana afisia, aŋlɔ ye katã ɖe pépa tableti dzi.
Tete ne woyɔm la, meɖea abla ɖatsɔa nye tableti la hedana ŋku ɖe
eme hekpɔna nusi mate ŋu atsɔ to edzi, miele ekpɔma. Numae nye
nusi dzɔ va yi fifi laa.

13 Eyata azɔ, medi be, ne Aƒetɔ la lɔ̃ la, be maƒo nu vie ko…Mele
agbagba dzem be mawɔ…matso gbedeasi didi, legbee mawo kpɔtɔ,
miele ekpɔma; esiwo axɔ gaƒoƒo geɖewo na wò. Ke Aƒetɔ kpe ɖe
ŋunye be mewɔ dɔ le eŋu kpuie le Chicago, zã susɔea me afima, abe
miniti blaetɔ̃ ene. Eye amea ɖe zɔ va, gblɔ bena, “Nyemesusu be nua
nɔ mewò o, gake ewɔe!” Eyata minuti blaetɔ,̃ ɖe gaƒoƒo eve kple afã,
alo etɔ̃ kloe teƒe, minyae. Ekema ɖewohĩ mate ŋu aɖe abla le fiẽ sia
asrɔẽ, be nyemalé mi ɖi fũ o.
14 Mawu nayra mi. Meka afisi meyi o la, teƒea ɖeke meli de agbadɔ
sia si le afisia nu o. Aƒe wònye, aƒe vivi ye. Ke mele veve sem kple
Weaver ƒomea. Eye ɖe nɔviŋutsu ameyibɔ vevie sia si ku la ta, medo
gbe ɖa kplii sẽ hafi wòdzo, ke ame nyuia ɖe wònye. Ke ele Aƒe le
Mawu gbɔ fifia, ke ye katã wu nu. Ke yiyi le wò hã ŋuwò godoo
alekekee hã, eye mí katã mienyae nenema. Eyata míele…Aƒetɔ lana
woƒe luʋɔwo nadzudzɔ le ŋutifafa me, ke gbeɖeka míekpɔ mɔ be
míaɖakpe kpli wo le didiƒe Nyigbaa ɖe dzi, afisi dɔléle, blanuiléle,
alo ku mele kura o. Vaseɖe ɣemaɣi la, mina míawɔ ŋutete ɖesiaɖe
hena Nyanyui la.
15 Ne woaƒo nu tso xaxaɣi ŋu la, menɔ gbe dom ɖa kuɖe eŋuti ŋdi
sia. Nuka àte ŋu awɔ ne xaxaɣi meva dziwò o? Mibu eŋu kpɔ. Xaxaɣi
hã nye agbenɔnɔ ƒe akpa ɖe. Esia dea dzi ƒo nam ɖeƒomevie ne mebui
nenema. Ne meto xaxaɣi me kpɔ o la, nànɔ ko abe suɖuividzĩ ene,
seselelãme kui aɖeke manɔ mewò o. Naneke meli si ŋu nàte ŋu awɔ dɔ
kuɖo o. Ele abe atsu kple asi ene, ate ŋu anye be nyɔnua adi be yeawɔ
nane, eye wole asi trɔm le eŋu (vevietɔ ne wonye Kristotɔwo), eye
ame evelia adi be…Ke ne mieva do go be…ekema nàkpɔ nusi nyɔnua
wɔ; eya hã akpɔe be…Mikpɔea, xaxaɣi la ana miate ƒoƒu. Ke ne amea
ɖe agblɔ na wò be, “Enyo,” ebe, “bu srɔw̃ò sue la ŋuti amesi to xaxaɣi
geɖe me esime wò mède ame dzi kakaka o,” alo “srɔw̃òŋutsue to
xaxaɣi esime wò mède ame dzi kakaka o. Ekema ne wotsɔ nusianu
ke vɔ la, nàkpɔ alesi nàse le mewó ɖoɖa egbɔ. Míatɔwo, ɖeko nà…”
Mikpɔe ele be miakpɔ xaxaɣi. Evɔ.
16 Ke mibu, seselelãmewo ŋuti, aleke wòanɔ ne seselelãme aɖeke,
vevesese alo naneke kura mele mewò o mahã? Nuka wòanye ne
vevesese meli kurakura o? Miàɖo seselelãme aɖeke hã kura o.
Mikpɔea? Eye ne seselelãme meli o la, ekema nyanyananuwo dometɔ
ɖeka manɔ mia si o. Mikpɔea? Eyata, mikpɔea, ɖeko nusianu nyo
alekee hã. Ekema, “Mawu, nana amenuveve mí be míate ŋu anɔ te
ɖe enu,” nuae nye ma. Ne míetɔ te kple amenuveve ma, hetɔ te ɖe
afima gblɔ bena, “Mienya be ne agbe sia nu va yi la, dzeanitɔ aɖe li
le go kemɛ dzi afisi míekpɔ mɔ be míava yi.” Ke azɔ la, míe—míeɖoa
ŋku edzi be nusiawo katã la, enye xaxaɣi ko.

17 Nenema, amea ɖewo dina be yewofia Kristosubɔsubɔ lae ema,
bena “èvo tso fuɖeɖe si me. Ènye…” Gbeɖe, mèvo o. “Èvo tso xaxaɣi
ɖesiaɖe si me.” Oo, gbeɖe! Ɖe ètsɔ xaxaɣiwo kpee ne èzu Kristotɔ,
elabena tsã la ɖeko enye ɖekematsɔlemetɔ, ɖesiaɖe-ko-nyo ƒomevi
aɖe, ɖesiaɖe si nya dzɔ le afima ko, mètsɔ ɖeke le me na nusi èwɔ o.
18 Gake esi èva zu Kristotɔ vavã la, ɣesiaɣi la nànɔ nya biam
ɖokuiwò, “Ɖe mele nye Aƒetɔ la nu dzema? Ne ɖeko mate ŋu ase
nya aɖe tso Egbɔ la!” Nusia atsɔ wò de xaxaɣiwo me, ada wò ɖe
ŋudzɔnɔnɔ me. Eyae nye nusi wɔ wò be ènye nusi nènye. Ale le nuwo
katã megbe la, xaxaɣiwo nye yayra. Alesi nèle ekpɔmee la koe. Alesi
nèle ekpɔmee la koe. Mikpɔe? Ne ɖe nàkpɔ eƒe axa kemɛ la, anye be—
anye be…Meka alesi gbegbe nàkpa nane wòafla o la, axa eve aganɔ
esi kokoko, miele ekpɔma. Eyata ɖe èdi be yeakpɔ axa eveawo.
19 Eyata xaxaɣiwo la…Mesusu be, “Oo míatɔwo, enye…Nuka
xaxaɣi siawo nye? Ne ɖe woate ŋu adzim xaxaɣi sia manɔmee la.”
Enyo, ne ɖe nyemekpɔ xaxaɣi siawo o la, anye ne nyemanye nusi
menye la o. Anye ne nyemanye Kristotɔ o, amekae nya. Xaxaɣi siawo
hem va Yesu Kristo gbɔ. Mikpɔea? Eyata, enye nusi he yayra vɛ nam.
20 Ke le ema mea, abe alesi Paulo gblɔ ene, bena ne yekpɔ xaxaɣiwo
alo nane alo bubu la, yebia Aƒetɔ la be—be neɖee ɖa le ye dzi zi
etɔ̃ soŋ. Eye Aƒetɔ la gblɔ be, “Saulo, Nye…Paulo, Nye amenuveve
sɔ gbɔ.”
21 Egblɔ be, “Ekema, maƒo adegbe le nye gbɔdzɔgbɔdzɔwo me. Ke
ne megbɔdzɔ la, mekpɔa ŋusẽ.” Mikpɔea? Zi alesi wònye na Mawu ƒe
lɔlɔñu ko la, esɔ gbe.
22 Azɔ, mebia gbe Eyama ɣeaɖeɣi esime nua nɔ fu ɖem nam ŋutɔ,
eɖo vɔvɔ̃ nam. Eye Wògblɔ nam be, anɔ ƒe enyi alo ewo aɖewo
va yi, Egblɔ be, “Màgaɖo vɔṽɔ̃ na wo azɔ o.” Eye esia megava me
akpɔ o. Gbeɖe, amegã; nyemèga—nyemègaxaa nu le eŋu o. Mesea
eŋkɔ, ke menya be ele afima; gake ɖeko mezɔa yia ŋgɔgbe elabena
nyemegavɔã nɛ o, eyata meda akpe ɖe ema ta.

Azɔ, Ate ŋu agblɔ be, “Maganɔ anyi azɔ o,” nenema ke ko abe,
“Màgaɖo vɔṽɔ̃ nawò azɔ o.”
23 Ekema enye Eƒe lɔlɔñu be nedzɔ, eyata ɖeko mekpla abɔ nɛ
hegblɔ be, “Akpe Nawò, Aƒetɔ, mazɔ mɔ ma dzi.”
24 Azɔ, mina míade ta to sẽ ko hena—hena gbedodoɖa. Ɖe biabia
tɔxɛ aɖe li na gbedodoɖa? (Mekpɔ be woda takuviwo ɖe afisia.) Mikɔ
miaƒe asi ɖe dzi. Aƒetɔ, yra Viwò ɖesiaɖe.
25 Mía Fofo Dziƒoʋitɔ, esime míele tetem ɖe Wò amenuveve
Fiazikpui gã, dzeani la ŋu azɔ, elabena wobia tso mía si be míava.
Míeva le Yesu Kristo ƒe kpekpe nu. Eye míeva kple míaƒe agbawo

katã, hetsɔ wo da ɖe Eyama dzi elabena Eléa be na mí. Akɔfafa gã
ka wòanye na mí, be míanya esia bena Eléa be na mí. Dziƒo Mawu
gã la, Wɔla la, léa be na mí, Eƒe nuwɔwɔ la. Dzi dzɔ mí ŋutɔ ɖe
esia ta, Aƒetɔ. Akɔfafa ka wònye na mí le ɣeyiɣi siawo si me míele
agbe nɔm le, le esime wòdze abe míagate ŋu akpɔ akɔfafa tso—tso
naneke me o negbe Wò Nya la ko. Emae nye míaƒe akɔfafa, si nye
Wò Ŋugbedodo. Eye le Wò Ŋugbedodo me la, Ègblɔ be mina woanya
miaƒe biabiawo, gawu la “Ne miebia nane le Nye Ŋkɔ me la, Mawɔe.”
Kpe ɖe Ŋugbedodo gã siawo katã ŋu: “Mibia eye miaxɔ. Ne migblɔ na
to sia be, ‘Te ɖa,’ eye mieke ɖi o la, ekema ate ɖa.” Ŋugbedodo siawo
katã, ke míate ŋu aɖe nusi biam míele la tso Esia me.
26 Asiwo yi dzi, nanee le wo hiãm, Aƒetɔ. Ènya woƒe hiãhiã; ɖo
eŋuti, Fofo. Metsɔ nye gbedodoɖa kpe ɖe wo tɔ ŋu ɖo Ŋkuwò me,
nye asi hã le dzi kpe ɖe wo tɔ ŋu. Le kplɔ̃ sia dzi le afisia la, wotsɔ
takuviwo da ɖe afisia. Oo, alesi gbegbe amewo tsɔ xɔse, xɔse wɔkalẽ,
Aƒetɔ,…Ɖeko wòwɔ abe nane wònye Ètsɔ yram ene, be mate ŋu ado
gbe ɖa ɖe amesiwo le dɔ lém la ta. Afisiafi, afi ɖesiaɖe, afisiafi si
mayi la, nane si ka gbedodoɖa ɖe dɔnɔwo tae. Mawu, kpe ɖe mía ŋu
azɔ. Mele gbe dom ɖa le anukwareɖiɖi me be Wò nàɖo biabia siwo
kuɖe takuvi siwo woda ɖe afisia la ŋu, na amesiwoe biae la. Nà Wò
amenuveve nanɔ wo dzi.
27 Aƒetɔ, míese be Nɔvinyɔnu Hicks kplɔ nyɔnua ɖe va afisia, si ɖo
yameʋu tso afiaɖe ke va be woado gbe ɖa ɖe ye ta, na kansa; hedi
be yeanya ne yeate ŋu akplɔe va ŋgɔ le afisia. Medo gbe ɖa, Mawu,
be Nàɖe ame ma ƒe agbe; neva me dzro. Tɔgayɔvinye sue, Mikie, mlɔ
afia ɖe ɖa le dɔ lém hele xe ɖem, ele ŋudza sesĩe lém, fifi laa ko wòdzo
le xɔa me. Aƒetɔ, me—mexɔe se be míedo xɔse ƒe gbe ɖa le afima ale
be Èna wòtɔ te, ke me—me—meda akpe na Wò, mele esem be ŋudza
la adzo le ŋutsuvi la dzi hafi mado le xɔa me.
28 Azɔ, Aƒetɔ…eye meda akpe na Wò ɖe nusiawo katã ta. Azɔ
dzidzenu la dze dzinye be maƒo nu le Wò Nya ŋu. Tsɔ Wò Nya na
mí, Aƒetɔ. “Wò Nya la nye Nyateƒe.” Yra míaƒe luʋɔwo eye na a—
amenuveve si hiã mí la mí, bene míate ŋu ahe nu atso Mawu ƒe
Ŋugbedodowo me vɛ fiẽ sia, le Nya la me, si alé mí ɖe te le kwasiɖa
sia ƒe dziyiyi me; na woava me dzro. Yra míaƒe kplɔla, luʋɔ wɔkalẽ
sia, esrɔã, eviawo, subɔlawo, nudzikpɔlawo, kple ame ɖesiaɖe si gea
ɖe me alo doa go tso xɔ sia me; na neva me dzro, Fofo. Le Yesu Kristo
ƒe Ŋkɔ me míebia yayra siawo le. Amen.
29 Azɔ, medi be maxlẽ nu le teƒe eve le Aƒetɔ la ƒe nuŋlɔɖiwo me.
Medi be maxlẽ nu gbã le Psalmowo ƒe Agbalẽ me, Psalmowo 86 lia.
Emegbe megadi be maxlẽ nu le Mateo Kɔkɔe me, ta 16 lia, 1 yi 3. Ke

medi be maxlẽ Psalmo sia ƒe akpaa ɖe, menye wo katã o ke boŋ le
anyime yina kpukpui 11 lia lɔƒo, esi ke to mamãme ŋuti vie.
30 Ke medi be maɖe gbeƒã sia, ne mayɔ esia be tanya aɖe, hafi maɖe
gbeƒã le eŋu la be: Ɖekawɔwɔ Ƒe Ɣeyiɣi Kple Dzesi. “Ɖekawɔwɔ ɣeyiɣi
Dzesi la,” nya sia gɔmesese ɖe fu vie. Ɖekawɔwɔ (Mikpɔea?) Ɣeyiɣi,
ɖekawɔwɔ ƒe ɣeyiɣi, eyae nye fifi. Kple ɖekawɔwɔ ɣi ma ƒe Dzesi.
31 Le—le Psalmo la me, si nye Dawid ƒe gbedodoɖa, Psalmo 86 lia.

Ƒu to anyi, Oo YEHOWA, eye ɖo tom: elabena hiã tum eye meda
ahe.
Kpɔ nye luʋɔ ta; elabena ame kɔkɔe menye: OoWò nyeMawu,

xɔ na wò dɔla si ɖoa dzi ɖe ŋuwò la.
Ve nunye, Oo Aƒetɔ: elabena wò yɔm mele gbawotsogbe.
Do dzidzɔ na wò dɔla ƒe luʋɔ: elabena wòe, Oo Aƒetɔ, mekɔ

nye luʋɔ dzi na.
Elabena, Aƒetɔ, wò dɔme nyo, eye nèlɔã tsɔtsɔke; amenuveve

bɔ ɖe asiwò na amesiwo katã yɔa wò la.
See, Oo AƑETƆ, nye gbedodoɖa;…eye nalé to ɖe nye kokoƒogbe

ŋu.
Mayɔ wò le nye xaxagbe: elabena la àɖo tom.

Oo, ɖe menyo ŋutɔ oa? “Àɖo tom.”
Amea ɖeke mede nuwò le mawuwo dome o, Oo Aƒetɔ; eye

dɔwɔwɔa ɖeke mede wò dɔwɔwɔwo nu o.
Dukɔ siwo katã nèwɔ la ava de ta agu na wò, Oo Aƒetɔ; wò

la nade bubu wò ŋkɔ ŋu.
Elabena èlolo, eye nèwɔa nukunuwo: wò ɖeɖe koe nye Mawu.

Miɖo to azɔ:
Fia wò mɔm, Oo YEHOWA; ne ma—mazɔ le wò nyateƒe la me:

tsɔ nye dzi ɖo nu ɖeka kolia ŋu ne mavɔ̃ wò ŋkɔ. (Ɖekawɔwɔ!
Mikpɔea?)…tsɔ nye dzi ɖo nu ɖeka kolia ŋu ne mavɔ̃ wò ŋkɔ.

32 Mele nu ƒom azɔ le ɖekawɔwɔ kple ɣeɣiɣi dzesi ŋu. Azɔ le Mateo
Kɔkɔe ƒe ta 16 lia me:

Eye Farisitɔwo kple Zadukitɔwo va,…egbɔ eye wole didim
hele etem kpɔ, biae bena wòafia dzesi yewo tso dziƒo.

Ke Exɔ edzi gblɔ na wo bena, Ne fiẽsi ɖo la, mie gblɔna bena,
Me…Xexeme le kɔkɔ ge: elabena dziƒo biã.
Eye ŋdi la, miegblɔna bena Axe litii…egbe la tsi le dzadza ge:

elabena dziƒo biã eye wòxe litii. Oo mi alakpatɔwo, mi dzea si

dziƒo ƒe nɔnɔme; aleke wɔ miate ŋu adze si ɣeyiɣia ƒe dzesiwo
o mahã?
Aƒetɔ natsɔ Eƒe dɔmenyo yayrawo kpe ɖe Nya sia xexlẽ ŋu.

33 Azɔ, míele nu ƒom le ɖekawɔwɔ sia ŋu, ɖekawɔwɔ ɣeyiɣi;
ɖekakawɔwɔ ɣeyiɣi la ƒe dzesi la. Mikpɔea, Yesu nɔ afisia, le Ŋɔŋlɔ
ƒe nuxexlẽ mlɔetɔ sia me, Enɔ mo kam na osɔfoha la bena womete ŋu
dze si ɣeyiɣi la alo ɣeyiɣia ƒe dzesi o. Azɔ, ema nyea nusesẽ na amewo
kokoko, mikpɔea, be woate ŋu adze si ɣeyiɣi si me miele agbe le la ƒe
dzesi; elabena Mawu ŋlɔe eme kɔ ƒã ale be amea ɖeke nagadae ƒu o.
34 Azɔ, kokoko la, metrɔ yina ɖaɖea nu le osɔfo bubuwo tɔ me, Aƒetɔ
ƒe subɔla bubuwo le Biblia ƒe game (abe dzesi la le Noa ƒe game, dzesi
la le Daniel ƒe game kple—kple bubuawo, dzesi vovovoawo), gake
medi be magblẽ ema ɖi fiẽ sia ale be—be maxɔ game la ƒle, be mate
ŋu…Gake enyea Mawu ƒe mɔ ɖaasi, be woana amewo dzɔdzɔme ƒe
dzesi na ɣeyiɣi la, ale bena ame ɖesiaɖe nanya ɣeyiɣi si ɖo—si ɖo.
Eye ele na Farisitɔwo siawo be woanya woƒe ɣeyiɣi la hafi. Ele na wo
be woanya ɣeyiɣi la hafi. Egblɔ le afi bubu bena, “Ne ɖe mie Nyam
la, anye ne miadze si Nye ŋkeke.” Mikpɔea? Esia—esia nye, nu—nu
gã ŋutɔ be míase egɔme. Mikpɔea, “Ne gɔmesese meli o la!”
35 Eyata ɣesiaɣi la wotɔa asi nyagblɔɖilawo kuɖe ŋu, wogblɔna be,
“Eye eyama la gɔmesese sua esi, to ŋutegawo siwo va tso Aƒetɔ gbɔ la
me. Ke Aƒetɔ ƒe Nya la vaa na—na blema nyagblɔɖilawo.” Mikpɔea,
gɔmesese sua wo si le Aƒetɔ la ƒe Nya me, to nyagblɔɖilawo dzi. Ke ale,
nyagblɔɖila woe nana dzesi. Sigbe, ame ɖeka aɖe si mlɔ eƒe axa dzi
eteƒe didi, emegbe wòtrɔ hemlɔ axa kemɛ dzi ene. Amea ɖeka la ele
nɛ be wòadze eƒe awuwo. Eye oo, wowɔ nu geɖewo tsɔ fia dzesi si me
wole agbe le. Ke azɔ míenya be Mawu si wɔ dziƒowo kple anyigba,
he—heɖo Eƒe dɔwɔwɔ ale bene Wòaɖɔ Eƒe ɤeyiɤi to dzesi dzi la,
nenem Mawu ma ke gale agbe egbe. Eyata ele be míanye, nane…Ne
míekpɔ ɤe—ɤeyiɤi si me míele agbe le la, ele be nane kokoko nanɔ
anyi si dzi amea ɖe ŋe aɖabu ƒu, le afiaɖe. Mikpɔea? Elabena Mawu
maɖe mɔ gbeɖe be nenem nusiawo nadzɔ esi mana dzesi gobia ɖeke
mí o, be afisie, be—be míase gɔme.
36 Azɔ afisi nua le egbe lae si, bena mí osɔfoha la, míexlẽnɛ nyuie
o. Egasɔ kple alesi wònɔ tsã, womesusui be ɣeyiɣi lae de o. Wo—
wosusui le ɤemaɤi me bena yewole agbe le ŋutifafa me, eye eyata
womenɔ mɔ kpɔm na Mesia ɖeke o. Ke Yesu gblɔ bena Yeƒe Vava la
anɔ “abe fiafitɔ le zã me ene,” le esime du— le esime dukɔ la manɔ
ŋuɖoɖo me na Eƒe Vava o. Gake ɖetugbui aɖewo le wo dome yi ɖakpe
Eyama, woƒe afã la, ami nɔ woƒe akaɖiwo me eye wonɔ klalo; wonɔ
dzesi ma ɖiam. Ke woamawoe mele nu ƒom na fiẽ sia, mikpɔea, na
amesiwo le mɔ kpɔm na dzesi la fifia, Eƒe Vava ƒe dzesi la.

37 Nenem dzesi siawo, si Aƒetɔ na la, xɔsetɔwo ɖeɖe ko wona.
Dzimaxɔsetɔwo mekpɔnɛ gbeɖe o. Ðeko wògbɔa wo ta yina, ke
womekpɔnɛ o. Ke azɔ la, kple kakaɖedzi alesi wòli la bena Mawu
ƒe Dɔla ate ŋu anɔ tsitre ɖe nyagblɔkpe sia dzi fiẽ sia, nyateƒetɔe ko
abe—abe alesi mele mia kpɔm la, mate ŋu anɔ ekpɔm; alo miawo
miate ŋu anɔ ekpɔm ke nye ya nyemate ŋu akpɔe o faa, alo mate
ŋu akpɔe eye miawo miate ŋu akpɔe o. Azɔ, mienya be esia sɔ
ɖe Ŋɔŋlɔawo nu; eyae nye Nyateƒe tututu. Woawo kpɔ…Mienya be
Paulo dze anyi, gake wo…wo dometɔa ɖeke mete ŋu kpɔ Kekeli ma o.
38 Kekeli ma nɔ afisi tututue Yohanes tsi tre ɖo le amehawo ŋku
me, eye ame akpewo nɔ tɔa to afima, nye nunɔlawo kple—kple
nunyalawo, ame gãwo. Eye Yohanes gblɔ, eya ŋutɔ be, yeɖi ɖase
be yekpɔ Mawu ƒe Gbɔgbɔ ɖiɖi abe akpakpa ene heva Eyama dzi,
eye Gbe aɖe gblɔ bena, “Esia enye Vi Nye lɔlɔt̃ɔ Si dzea Ŋunye be
manɔ.” Ke amea ɖeke mekpɔ Esia o negbe Yohanes ko. Mikpɔea?
Eya ɖeɖe ko tɔe.
39 Ðe miede dzesi alesi dzesi ma, nye nu gbagbe na nunyalaawoa?
Wokpɔe, ele afima…Wonye Hebriviwo. Womenye ɤletivimenunyala
Indiantɔ vavãwo o, Hebriviwo wonye; elabena woyi ɖe du ma me
afima be woasrɔ̃ ɤletivimenunya, awu woƒe sukudede nu. Ke esime
wole…wotrɔ kpɔ Yerusalem lɔƒo, henya be yewokpɔ ɤletivi etɔ̃ mawo
tso wo dometɔ ɖesiaɖe ƒe—ƒe dzidzime-fli la nu, tso Xam, Sem, kple
Yafet, ƒome siwo me wodzɔ tso, ɖekaɖeka, eye wokpɔ ɤletivi mawo
le woƒe dzidzime nu. Numa nye dzesi na wo, bena ne ɤletivi mawo
ɖo ɖe wo nɔewo yome la, Mesia le anyigba dzi.
40 Oo, míatɔwo! Mewɔ mo yaa be wova o, “Afikae Wòle? Afika
Amesi wodzi Yudatɔwo ƒe Fia la le? Míekpɔ Eƒe Ɣletivi le Ɣedzeƒe,
eye míeva be míasubɔ Eyama. Afika Wòle?” Wonya be wotsɔ vidzĩ
Mesia ma mlɔ afiaɖe, elabena Mawu tsɔ ɤeyiɤia ƒe dzesi fia wo, bena
Mawu kple ame nɔ ɖeka wɔm. Ðekawɔwɔ kae nye si, be Mawu wɔ
Eɖokui ɖekae ɖe amegbetɔ ƒe ŋutilã me! Ðekawɔwɔwo vevitɔ, kple
gãtɔ wu si wowɔ kpɔ la, eyae nye esi Mawu zu ɖeka kple ame; hegblẽ
Eƒe—Eƒe ŋusẽ dzeanyi ma be enye Mawu la ɖi eye wòkeke Eƒe agbadɔ
la hexɔ amenyenye, hezu wo dometɔ ɖeka, be yeaɖe wo. Ðekawɔwɔ.
Ema nye ka? Ema he ŋutifafa va Mawu kple ame dome tegbetegbe.
Akpe ka gbegbe míeda.
41 Ke womedɔa dzesiwo ɖa…Azɔ mibui kpɔ, amesiame, kple
ɤletivimenunyalawo katã; amewo, le ŋkeke mawo me la, ɤletiviwoe
nye woƒe gaƒoɖokuiwo. Gbetakpɔla aɖe li si lia yina ɖe—ɖe
gbetakpɔxɔ la ƒe tame, eye wòalia dzi afima anɔ gbe ta kpɔm. Eye
ne ekpɔ ɤletivia ɖewo le ƒuƒoƒo aɖe me, esime wova le yiyim la,
enyana game si wònye. Mieɖo ŋui le Ŋɔŋlɔa mea, “Game kae nye

si, gbetakpɔla?” Tete gbetakpɔla trɔ va gblɔ gaƒoƒo si wònye la nɛ.
Mikpɔea, wokpɔa ɤeyiɤi to ɤletiviwo dzi.
42 Azɔ, mewɔ saga be ɤletivi siawo ɖo ɖe wo nɔewo nu pɛpɛpɛ na
ame etɔ̃ evɔ ame bubua ɖeke mekpɔe oa? Mikpɔea? Woɖo ɖe wo
nɔewo nu pɛpɛpɛ. Azɔ, miate ŋu aɖo ɖe Ŋɔŋlɔa nu nyuie. Mikpɔea?
Esime ɤletivi etɔ̃ mawo va zu ɖeka, wɔ ɖeka le ƒuƒoƒo ma me la,
ame etɔãwo hã wɔ ɖeka le ɤeyiɤi ɖeka me. Ke miate ŋu awɔ ɖeka
kple Mawu alegbegbe, le Eƒe Nya me, vaseɖe esime nusiawo nazu
nu vavãwo na mi, ale be miate ŋu akpɔ wo anya be wonye nyateƒe.
Mikpɔea? Ɣeyiɤi la ƒe dzesi! Ate ŋu ava me be miadae ƒu kura, agblɔ
be, “Aa, nufuflu!”
43 Gake na miawo ya menye nufuflu o. Na miawo ya, miewɔ ɖeka
kple Nya la, ke Eyae nye si. Ekema enye—enye Kekeli matrɔmatrɔ,
Nɔviŋutsu Pat, ne—ne—ne—ne miekpɔ dzesi sia wɔ ɖeka kple xɔsetɔ.
Ke eyae nye amesi mele esia gblɔm na, xɔsetɔ ye, elabena dzimaxɔsetɔ
mekpɔnɛ gbeɖe o. Ke mokaka ka wòanye ne ɖe Eya ŋutɔ le anyigba
dzi egbe, na míaƒe osɔfo geɖewo egbe, esi womete ŋu le dzesi sia xlẽm
o; nenem dzesi mawo ke si xlẽm míele gbeawotsogbe le agbadɔa me
afii, le nuwo kpɔm mahã. Bubuwo le xlẽm le nuŋɔŋlɔ ɖe gli ŋu la
kpɔm, evɔ ame geɖewo ya metsɔ ɖeke le me o, eye womekpɔnɛ ŋutɔ
hã o. Menye naneke na wo kura o; womedea dzesie o.
44 Azɔ mide dzesie, bena le esia me la, Efia—Afia asi dukɔme
dzesiwo. Azɔ, esime wobia nya Eyama kuɖe nusia ŋu la, wonɔ
dzesiwo dim; eye Wòna wo dzesi siwo va me. Eye wodi be woanya
ɣekaɣie lanye xexeame ƒe nuwuwu, nusie anye dzesi la le nuwuwu.
Ke Efia asi teƒe geɖe na wo le Ŋɔŋlɔa me kuɖe dukɔme dzesiwo,
kuɖe dziŋgɔlime dzesi le dziƒowo ŋuti, kple anyigbadzi dzesiwo; Ena
wo dzesiwo, dzesi, dzesiwo, dzesi sɔŋ tiɖenu. Eye esime…Eƒo nu na
wo le teƒe aɖe kuɖe dukɔme dzesi aɖe ŋu. Egblɔ be, “Ne miekpɔ
dukɔwo,” mikpɔea, “wodea asi to ɖeɖe ɖe Yerusalem la,” mikpɔea,
ekema míenyae bena woƒe xaxaɤi gogo, “ne miekpɔ be aʋakɔwo ƒo
zi ɖe Yerusalem dzi.”
45 Azɔ, hafi woate ŋu awɔ esia la, Mawu…ele be xexeame nawɔ
ɖeka. Ele na Titus, Roma ʋafiagã ma, be wòaƒo eƒe aʋakɔwo nu ƒu
eye woazɔ va afima, le esime Yudatɔ siawo gbe Mawu ƒe dzesi si
wona wo kuɖe ɤeyiɤia ŋu. Ɣemaɤie Titus ƒo eƒe aʋakɔwo nu ƒu, eye
wòva xɔ du la. Ele be gbãgbiagbã ɖekawɔwɔ aɖe nanɔ anyi Mawu ƒe
dukɔ (si yɔa eɖokui nenema) tsitre ɖe Mawu ƒe Nya la ŋu, hafi dukɔ
la ate ŋu awɔ ɖeka tsitre ɖe Mawu ƒe dukɔ ŋu. Mikpɔea, ɖe—ɖe—
ɖekawɔwɔ, ɖekawɔwɔ; aƒo ƒu awɔ ɖeka.
46 Mexɔe se be míele agbe le ɖekawɔwɔ ɤeyiɤi gãa ɖe me. Mele dzo
dzĩ siawo ŋlɔm daɖi, kple dzesifianuwo miamiamia kple nu ɖesiaɖe

(kuɖe nyɔnuwo ŋu, alesi wole nu wɔmi; kple ŋutsuwo hã, alesi wole
nu wɔmi; kple hamewo, alesi wole nu wɔmi), hele hatsotso sue sia
fiam, kple nye dzi blibo, bena mexɔe se be míeɖo ɖe Mawu ƒe Nya ƒe
fli me le nyagblɔɖi gaƒoƒo gã sia me, si doŋgɔ na Aƒetɔ Yesu ƒe Vava
teti la; esi míele ɖeka wɔm hele dzadzram ɖo.
47 Azɔ, miele kpɔma, hafi Titus naƒo dukɔwo nu ƒu tso…eƒe aʋakɔwo
nu ƒu la, Israel ƒo wo ɖokuiwo nu ƒu xoxo hebla wo ɖokuiwo,
bena yewomele Yesu dzi xɔ se ge be enye Mesia o. Wogbe Eyama,
woɖe Eyama do goe, heklã Eyama ɖe ati ŋuti. Ke azɔ, esime wogbe
ɖeɖekpɔkpɔ si wodɔ ɖo ɖa wo la, woƒo wo ɖokuiwo nu ƒu be woawɔe.
Azɔ, milé esia ɖe susu me: wole ƒu ƒom wo ɖokuiwo, be woagbe
gaƒoƒoa ƒe Gbedeasi la! Ele be woawɔ nenema. Ke esi wowɔ ema vɔ
la, emegbe dukɔme dzesi la va.
48 Dukɔwo de asi ƒuƒoƒo wo ɖokuiwo ɖekae, eye Titus kplɔ
Romatɔwo kple Helatɔwo ƒe aʋakɔ gã sia vɛ heɖe to ɖe Yerusalem
ƒe gliwo, hedo ʋɔ ɖe ameawo nu ɖe me afima fifia, eye woku
dɔwuameku. Woɖu atitsrowo. Nenema Josephus, blemanyaŋlɔla gã
la, gblɔ na mí. Eye woɖu gbewo wovɔ le anyigba. Gɔ̃ hã woɖa wo
nɔewo ƒe viwo ɖu; mikpɔea, abe aɖaʋa wodze ene. Ke azɔ esime,
mlɔeba, Titus, enɔ anyi ɖe togbewo dzi, le Yerusalem kasa le afima,
eye—eye dukɔ siwo le eme afima susu be Mawu ƒe lɔlɔñu wɔm
yewole, le esime wokpɔ aʋakɔ siawo wozɔ ge ɖe me. Wogbe be
yewomase Nufiala Gã ma, Aƒetɔ Yesu, nagblɔ nya ma na yewo o.
49 Ame ɖeka hã menɔ Kristotɔ mawo dome si wolé ɖe eme afima
o, elabena wokpɔ dzesi la eye wosi. Mikpɔea? Wogblɔ be, “Amesiwo
le xɔ ta la nagaɖi va o, alo amesi le abɔ me la megagbugbɔ va, tsɔ
eƒe dziwui yii o; ke misi yi Yudea, eye mido gbe ɖa be miaƒe sisigbe
nagadze vuvɔŋɔli alo Sabat dzi o.” Elabena, le vuvɔŋɔli, le—le towo
dzi la sno axɔ afisiafi; eye le Sabat ŋkeke dzi la, ʋɔtru—ʋɔtruawo,
agbo la, anɔ tutu, eye woalé wo le nɔnɔme ma me. Mikpɔea? Míedi
be míaɖo numa gbɔ kpui kuɖe…alesi Mawu wɔna nenem nuwoe, ne
Aƒetɔ lɔ.̃
50 Mide dzesi azɔ, Eya…Wodo gbe ɖa be wòava me nene…megava
me nenema o, Yesu gblɔ na wo be woado gbe ɖa ɖe eta, eye womete
ŋu lé wo dometɔa ɖeke le dua me afima o. Wosi elabena wokpɔ dzesi
la, eye wosi; nusi katãe kuɖe eŋu lae ma.
51 Oo, aleke wole be egbe hameawo nakpɔ ɤeyiɤi si me míele agbe
le la ƒe dzesi! Misi kaba alesi miate ŋui yi ɖe Kalavaria, miakpɔ Agbe;
menye ayi hamea ɖe me o, ke boŋ ayi Yesu Kristo gbɔ. Miwɔ ɖeka
kple Eyama, eye menye kple ɖoɖowɔhaa ɖe loo hame aɖe ƒe kredo o.
Miwɔ ɖeka kple Kristo, eye miaka ɖe dzi be Eyae. Miete ŋu le nusianu
ko tsɔ ge o, ele be miaka ɖe dzi be Eyae. Ðekawɔwɔ ƒe ɤeyiɤi kae si!

52 Azɔ, míekpɔe bena wogbe Mesia eye emegbe la woƒoƒu wo
ɖokuiwo ɖekae eye woɖo habɔbɔa ɖe anyi na wo ɖokui, hewɔ ɖo—
ɖo…ɖoɖoa ɖe le wo ɖokuiwo dome bena ne amea ɖe xɔ Yesu abe
Nyagblɔɖila la, bena woaɖe wo le ha me le hamea me. Mieɖo
ŋku ɖekakpui ŋkuagbãtɔ ma si nɔ afima kple eƒe ŋku gbãgbãa?
Eye nusrɔl̃awo gblɔ be, “Amekae wɔ nuvɔ?̃ Eyae, loo alo fofoa,
dadaa yea?”
53 Eye Yesu gblɔ be, “Le nɔnɔme sia me la, menye amea ɖekee o; ke
boŋ bene woawɔ Mawu ƒe dɔwo, nadze ƒã tae.”
54 Ke miɖo ŋku dzi, wogblɔ bena fofoa kple dadaa womete ŋu ƒo
nu o. Wogblɔ bena, “Míenya bena mia vi enye sia, gake míenya alesi
wòwɔ kpɔ dɔyɔyɔ o.” Elabena Yudatɔwo gblɔ bena amesiame si aʋu
Eme be enye Nyagblɔɖila la, bena woaɖe wo le ha me.
55 Gake, miele ekpɔma, Mawu ƒe dɔwoe nye bena ɖekakpui sia
menɔ hatsotso ma me o. Ke egblɔ be, “Azɔa, ewɔ mo yaa nam be
mienya afisi Amesia tso o, gake Ena nye ŋkuwo kpɔ nu.” Mikpɔea?
Azɔ, eya ate ŋu agblɔ nenema. Mikpɔea, emae nye Mawu ƒe dɔwo.
Woda gbe le eŋu, wòhaya, eye ate ŋu—ate ŋu agblɔe elabena kaa
ɖeke meblae tso afiaɖeke o. Eyae nye amesi ŋue wowɔ dɔawo ɖo, eye
godoo la ekpɔ eƒe…hena zi gbãtɔ le eƒe agbe me.
56 Azɔ, Yudatɔwo wɔ ɖeka tsitre ɖe Yesu kple—kple Eƒe
Mesianyenye, kpakple Eƒe Mesia Gbedeasi la ŋu. Míekpɔ nenem nu
la pɛpɛpɛ wògale eme vam fifia, nu ma ke pɛpɛpɛ. Kɔmunism le ɖeka
wɔm be yeatsrɔ̃ hame la, eye mɔnu ɖeka si wòa…eyae nye ne hame
la hã wɔ ɖeka vɔ, le Hamewo ƒe Adaŋudeha, Xexeame Hamewo ƒe
Adaŋudeha me, bene woagbe eye woahatsrɔ̃ Gbedeasi la, Nya la!
Wotsɔ Nya la ƒugbe, hamewoe ƒui gbe! Womate ŋu Axɔe o elabena
Etsi tre ɖe woƒe kɔmahatsɔŋkɔ ƒe kredowo ŋu; meka Dzo Lilikpo nenie
atɔ te ɖe mía…ɖe amewo titina o, alo ame nenie woa…nu nenie
woagblɔ do ŋgɔ eye woava me, kple dzesi gã siwo katã ƒe ŋugbe Wòdo
na nuwuwu ŋkekea o la; womate ŋu awɔe o.
57 Eyata, wole ɖeka wɔm fifia, eye miaƒe kplɔla si le afisia kple ame
geɖewo woate ŋu agblɔe na mi, amesiwo xlẽa nu, bena wole…woɖo
haƒoƒuwo ƒe zɔɖeɖe le—le—le xexeame. Eye…Lutheranwo ƒe osɔfoa
ɖee le ta nɛ. Bena, ne eva me be dzɔgbevɔẽ aɖe, ava dzɔ le míaƒe
nutoame afisia la; nenye be mímewɔ ɖeka kple haƒoƒuwo ƒe zɔɖeɖe
ma o la, ekema míaƒe hame la magate anye hame o, eye woate ŋu
azãe abe nudzraɖoƒe ene. Alo nenye be mí nɔviŋutsuawo dometɔa ɖe
kpɔ amea ɖe le kukum alo xɔ abi, hedi be yeamã Gbɔgbɔme yayra
ɖe kplii la, woate ŋu ada tu mí ɖe esia ta; ele teƒe tututu. Woate ŋu
ana ƒe ewo mí be míanɔ mɔmefia ƒe gaxɔme le kpekpeɖeamenu ta,

elabena míele haƒoƒuwo ƒe zɔɖeɖe sia me o. Ɖe miele lã la ƒe dzesi
kpɔm o mahã? Mikpɔea? Mikpɔea?
58 Azɔ, míekpɔ ɖekawɔwɔ ƒe ɤeyiɤi la gbɔna. Mikpɔea? Azɔ, minɔ
ŋudzɔ! Ke azɔ hamea wɔ ɖeka tsitre ɖé Gbedeasi la ŋu; eye azɔ esi
wòwɔ numa la, dukɔwo le ɖeka wɔm le Kɔmunism me be woagatsrɔ̃
hamea ake; nusi tututu wòwɔ le ɖoƒe gbãtɔa. Mikpɔea? Nua gale eme
vam pɛpɛpɛ ake.
59 Ele be Israel nagbe Gbedeasi la gbã. Eye ne wogbe Gbedeasia
la, emegbe asrafowo, dukɔme ƒe agbe ƒoƒu eɖokui hewɔ ɖeka (dukɔ
bubuwo tɔ), eye wova hetsrɔ̃ hame la. Ke egbe la, wogbe Aƒetɔ Yesu
ƒe Gbedeasi la, eye wotsɔ Esia ƒugbe. Ke azɔ, ɣeyiɣia va ɖo afisie
Kɔmunism le xexeame wɔm ɖekae tsitre ɖe hame la ŋu. Mikpɔea, ele
be wòanɔ nenema. Azɔ, nu sesẽ wònye be woagblɔ nenema.
60 Nusesẽ wònye na Yudatɔ mawo be woaxɔe ase. Wogblɔ be, “Azɔ
miva, nɔviwo, míekpɔ bena—bena míaƒe—míaƒe Mawu li kpakpli
mí, eye eyata mía—míayi ɖe gbedoxɔ me. Eye fifia míado gbe ɖa,
eye fada kɔkɔe Ale-kple-ale kple fada kɔkɔe Ale-kple-ale nakplɔ mí le
gbedodoɖa me. Mido agbo la!” Tete Titus xɔ eƒe tsitrenɔƒe, henɔ tsitre
ɖe afima anɔ ƒe ɖeka alo ewu hã. Mikpɔea, hedzɔ wo ŋu, na dɔ wu
wo ʋuu nu glo wo. Ame ɖeka pɛ hã mete ŋu do go le dua me le wo
dome o; eye woku le, le dɔwuame ta. Eye esime wòmu gliawo ƒu anyi
hege ɖe eme la, ʋu nɔ dodom bababa hesi abe tɔsisi ene to afima si
wòwu nusianu le eme afima.
61 Azɔ, Aƒetɔ ƒe Dɔla gblɔ nya ɖi le numa ŋu, tso Nubabla Xoxoa
me ke, gblɔ bena numa ava me. Ke osɔfo mawo, siwo nye osɔfoha la,
amesiwo dze be woatɔ te ɖe enu eye woagblɔ nya ma na dukɔa la,
le esia teƒe, esi Yesu nɔ tsitre ɖe wo dome la, womedze si Eyama gɔ̃
hã o; eye wodze agbagba be yewoatsɔe a—awɔ…nane tɔgbe abe fɔ—
fɔmizi-fɔ ene, “Wɔ ayenu aɖe na mí, nà míakpɔ alesi—alesi wowɔnɛ
la ɖa! Fia dzesi aɖe mí.” Mikpɔea?

Eye Wògblɔ be, “Me…” Tsyo, Ewɔ nu geɖewo, gake womete ŋu
kpɔe o. Mikpɔea? Ke azɔ esi wogbe Eyama sinye woƒe…ŋkeke ma ƒe
Gbedeasi la, wogbe ŋkeke ma ƒe Gbedeasi la.
62 Woda ŋkeke ma ƒe dzesi la kpɔkpɔ ƒu. Ke nyagblɔɖi dzesi si le—
le Biblia me la va me le wo ŋku me, eye wogblɔ bena, “Mina míage
ɖe me azɔ!” Wonye amekɔkɔewo. Wonye amesiwo mate ŋu atsɔ asi
atɔ nakeke dzi le woƒe agbe o. Womate ŋu anye numa, evɔ aga—evɔ
aganye nu—nu—nunɔla o. Woawu nunɔla ɖeka, woaƒu kpee woaku
ɖe nu suea ɖe ko ŋuti. Eyata ele nɛ be wòanɔ agbe dzadzɛ, agbe
kɔkɔe. Mate ŋu awɔe o, elabena woƒu kpee ɖe naneke o ta. Ke azɔ
wonye amegãwo, kple amekɔkɔewo le amewo ƒe ŋku me, gake la

woyi ɖe eme hegblɔ be, “Azɔ, míele…Mawu le mía si, Mawu Amesi
nɔ anyi kpli mí le agbenɔɤiawo katã me. Míayi Eƒe gbedoxɔ kɔkɔe la
me.” Ema nye Mawu ƒe gbedoxɔ kɔkɔe la! Gake, miele kpɔma, wotsɔ
Eyama ƒu gbe le Eƒe gbedoxɔ kɔkɔe la me. Mikpɔea? “Míayi Aƒetɔ la
ƒe me. Azɔ mi Hebritɔwo katã mienya be míawoe nye ƒome tiatia la,
míele, afisia. Eye Mawu enye mía Mawu; Abraham, Isak, kple Yakob
ƒe Mawu. Eli kpakpli mí. Aɖe mí tso Filisitɔ bolobolotɔ mawo si me
le afima (abe tsã ene), nenem Romatɔwo Helatɔwo. Aɖe mí tso numa
me. Mina míayi Aƒetɔ la ƒe me!”
63 Nya ma nya sese ŋutɔ; gake nuka woawo wɔ? Aƒe la ƒe Tula
nɔ dua me afima, le atikpala Galileatɔ gblɔe aɖe ƒe nɔnɔme me,
eye wogbe Eyama; evɔ Mawu ɖo kpe Eyama dzi be enye Eƒe
Gbedeasitsɔla na gaƒoƒoa, kple Alɔdze ma. Ke woawo Tsɔe ƒu gbe.
Eyata gbedodoɖawo katã, anukwareɖiɖiwo katã, kple woƒe vɔsasawo
katã la womeɖi naneke na Mawu o. Wowɔ esia! Eye Mawu na be
aʋakɔ gã sia nawɔ ɖeka be woatsrɔẽ.
64 Eye míele ekpɔm egbe, esime hamewo le kɔmahatsɔŋkɔwo kple
bubuawo me, wole Mawu ƒe Nya la tsɔm ƒugbe. Womedi be wò naƒo
nu na yewo kuɖe nusiawo ŋu o, ke dzɔdzɔmenunya ate ŋu aɖo kpe dzi
kple fotowo kple nu bubu ɖesiaɖe, gake kokoko la womedi naneke
awɔ Kplii o. Eyata kɔmunism le ƒu ƒom be yeatsrɔẽ, tututu ko abe alesi
Titus wɔe, eye Biblia gblɔ be wole ewɔ ge nenema. Tututu!
65 Azɔ, miekpɔ afisi míele agbe lea? Ðekawɔwɔ ƒe ɤeyiɤi, si me
míekpɔ nusiawo le ɖeka wɔm. Oo, nukaŋutie míele nenem nuwo
dam ƒu mahã? Miate ŋu—miate ŋu akpɔ Ŋɔŋlɔa me afisia akpɔ afisi
Wòdo esia ŋugbe le bena, Èle nusia wɔ ge. Azɔ, míekpɔe wòle me
vam. Míekpɔ nusi Wòdo ŋugbe be yeawɔ la le hamea me; míekpɔe
wòle me vam. Míekpɔ dukɔwo le ɖeka wɔm. Míekpɔ izmwo le ɖeka
wɔm. Míekpɔ hamewo le ɖeka wɔm. Ðekawɔwɔ ƒe ɤeyiɤie nye sia.
Ðekawɔwɔ ƒe gaƒoƒo enye sia. Agbenɔɤia ƒe gbɔgbɔ enye ma, “Ele na
mí be míawɔ ɖeka.” Nusianu si ŋuti naƒo nu le la elebe woawɔ ɖoɖo
kuɖe ŋu; gɔ̃ hã dziɖuɖua maxɔe o.
66 Minyaa, abe dumevi ene la…Nyemate ŋui abe dumevi ene, abe
Dukɔ Ƒoƒuawo ƒe dumevi ene, togbɔ be ma—ma…miatsɔ dɔllaga atɔ̃
ƒe gaxɔgbalẽvi nam hã nyematee kpɔ aŋlɔ nye ŋkɔ ɖe dzi o. Hmm.
Mikpɔea, nyemate ŋu awɔe o. Miekpɔea, ɖekawɔwɔ ƒe ɤeyiɤi enye
sia. Elebe wòato ɖekawɔwɔ aɖe ƒomevi me, eye nenem ɖekawɔwɔ
mae nye nusi tututu ahe lã la ƒe dzesi vɛ. Mikpɔea? Ðekawɔwɔ ƒe
ɤeyiɤie nye sia, eye wòle dɔ dzi yina numa me tẽ. Miate ŋu akpɔe kple
miaƒe ŋkuwo piŋ, ne nye be mieɖe ŋku ɖee. Ðekawɔwɔ ƒe ɤeyiɤie nye
sia, esime nusianu le ɖeka wɔm.

67 Yudatɔ—Yudatɔwo wɔ ɖeka tsitre ɖe Yesu, sinye woƒe—sinye
woƒe Mesia la ŋu. Ale, míekpɔ nusi va me. Míele nenem numa
ke kpɔm fifia, kɔmunism le ɖeka wɔm be wòatsrɔ̃ hamea, esime
hamea wɔ ɖeka le Xexeame Hamewo ƒe Adaŋudeha me hele agbagba
dzem be yeatsrɔ̃ Gbedeasia, Mawu ƒe Nya la. Wole agbagba dzem
be woaɖe Esia ɖa. Nu ɖeka si woate ŋu awɔ lae nye be woaɖo
adaŋudeha ɖe na wo ɖokuiwo, elabena womã; hatsotso sue aɖe le
afii, Methodisteawo, kple Baptisteawo, kpakple Lutheranwo, kple
Presbyterianwo, Kristo ƒe Hame, kple bubuawo nenema. Womate ŋu
awɔ naneke o, elabena amesia atsi tre ɖe amesia ŋu, amesia atsi tre
ɖe ame kemɛ ŋu, woƒe nufiafia to vovo ko abe alesi ɤedzeƒe le tso
ɤetoɖoƒe gbɔ ene. Mikpɔea, womate ŋu awɔe o. Gake ne wonya le du
ko, le ta gã ɖeka te ko la, esu wo si. Esu wo si ekem.
68 Nenemae Katolikotɔwo le le ɖekawɔwɔ me, Roma Katolikotɔwo,
godoo la wole ɖekawɔwɔ me, wole…amesiwo sɔ gbɔ wue nye Roma
Katolikotɔwo; Helatɔwo kple Katolikotɔ mamleawo mesɔ—mesɔ gbɔ
abe Roma Katolikotɔwo o. Azɔ wowɔ ɖeka, eye susu ma tae wole
ɖeka ɖo. Meka nusi adzɔ o la, papa ma enye ta na nusianu. Mikpɔea?
Eye meka nusi ame bubu aɖe gblɔ o, “Enye amemadaƒu; enye—
enye—enye Mawu teƒenɔla, ye koe ma; eyae va le Mawu megbe; ekpɔ
ʋɔnudɔdrɔŋ̃usẽ ɖe dzomavɔ, Dziƒo, kple ŋutiklɔdzo dzi.” Mikpɔea?
Eyata naneke meli si woate ŋu awɔ le nɔnɔme ma me o; nusianu si
wogblɔ la, eyae woawɔ.
69 Azɔ, Protestantɔwo hã le ta ɖom na wo ɖokuiwo nenema, tututu.
Ke ɖe Biblia megblɔ be wowɔ legba na lã la? Nukae nye legba? Enye
nane si ɖii, si wowɔ abe eya ene. Yee nye ma, nu ɖeka ma ke. Nukae
wònye? To woƒe ɖekawɔwɔ me, eye eyae nye agbenɔɤia ƒe gbɔgbɔ,
sinye ɖekawɔwɔ.
70 Wole ɖeka wɔm fifia, le agbagba dzem be woatsrɔ̃ Gbedeasia.
Aleke woatsrɔ̃ Esiae? Aleke woatsrɔ̃ Mawu ƒe Nya la mahã? Woate
ŋu aɖe Eƒe hoɖoɖo ɖa, asixɔxɔ manɔ eŋu o, eye woatsɔ kɔnyinyiwo
abe alesi wowɔe tsã le gɔmedzedzea me, hewɔ be Mawu Nya la ƒe
hoɖoɖo bu. Mikpɔea, wogblɔ be, “Oo, ema nye…Vavã, le gowo katã
me la,…” Miekpɔ afisi nyɔnu dzimaxɔsetɔ sia si le agbagba dzem be…
ewɔ…meŋlɔ eƒe ŋkɔ be; ne menye nenem o la mayɔe fifia. Eya…mele
agbagba dzem be mabu nu geɖe ŋu.
71 Nye susuwo yi Aƒn. Dukɔ la tɔ sia dzi nyitsɔ; adzɔ dzi nam be
miagakpɔ ame bubu abe ema ene si atsi tre. Eyae nye amesi yi
ahanoƒewo ɖagbã whiski tukpawo, hetsɔ nutatawo kple bubuawo ƒu
gbe. Nukaŋutie nyɔnua ɖe matsi tre egbe nenema, ado go ayi afisia
aɖavuvu nyɔnu mawo nye etɔwo ƒe amama nɔnɔ foto mawo, kple
bubuawo o mahã? Ema, megale wo si o.

72 Azɔ, ke nyɔnu sia, dzimaxɔsetɔ sia, gblɔ bena—bena “Biblia
medze se, be woaxlẽe le hadome sukuwo me,” kple nenem
nuwo tɔgbee.
73 Azɔ woawo hã, ɖe miede dzesi ake be, wole agbagba dzem be
yewoagblɔ azɔ, eye Ŋɔŋlɔa srɔl̃a gãwo, gblɔ bena “nyagblɔɖi geɖe
siwo wogblɔ le Biblia me la nye alakpa, eye womeva me kpɔ hã o.” Ke
miese woƒo nu tso numa ŋu eye miexlẽe hã. Eye wole agbagba dzem
be woagblɔ nusianu; miele kpɔma, wole agbagba dzem be yewoatsɔ̃
Nya ma ƒe hoɖoɖo. Ne ɖe ko woate ŋu atsrɔ̃ Esia atsɔ kredoa ɖe alo
nane si tso amewo gbɔ la aɖɔlii, ema dze le woƒe ŋkuwo me be enyo
wu Nya la, eyata wotsrɔ̃ Esia kple woƒe—kple woƒe kɔnyinyi. Eye
nenemae wole agbagba dzem be woatsrɔ̃ Mawu ƒe Nya lae, esiawo
to kɔmahatsɔŋkɔ ƒe politiki dzi.
74 Azɔ, hame ɖesiaɖe ƒe politiki le esi. Kristo ƒe Hame hã etɔ
le esi, Kristotɔwo ƒe hamea wotɔ le wo si, kple Baptistetɔwo,
kpakple Methodistetɔwo, kple Presbyteriantɔwo; wo kata woƒe
politiki vovovowo le wo si. Azɔ, wole dzodzom le esia gbɔ elabena
womã. Mikpɔea, mete ŋu va me kpɔ tsã o, ele be woawɔe fifia.
Mikpɔea, ɖekawɔwɔ ƒe ɤeyiɤie nye sia, ke azɔ wole ƒu ƒomee le wɔm
ɖekae be woakpɔ nusi wòazu ɖa. Míatɔwo, ele abe ne wotsɔ sɔ lã mè
abolo, kple gbeɖuɖɔ si woɖe le gbeɖuɖɔgo me, kple nuka kee woɖa
ƒo ƒu; eye wolikɔe ɖe du, heƒo ƒu yevute vovoa ɖewo kple bubuawo
ko, miakpɔ nusi woava nye na mi ɖa. Nyemele ema ƒe ɖeke dim kura
o. Kpao, amegã! Nenema wole wɔwɔm. Mikpɔea, wotsɔ amesiwo xɔ
se be Yesu nye glitonya, hamea ɖe si xɔ se be Yesu nye glitonya ko;
ame bubu, ameaɖewo xɔ se be Enye nyagblɔɖila.
75 Ameaɖe be, “Nukunuwo ƒe ŋkekewo va yi.”
76 Bubu be, “Ele be numa tɔgbee nanɔ anyi.”
77 Eye esia katã ƒoƒu; ke Biblia gblɔ be, “Aleke ame eve azɔ mɔ ɖe
du ne nye be womeɖo gbe ɖi o mahã?” Mikpɔea? Azɔ, emae nye
ɖekawɔwɔ si ƒomevi le wo si. Eye woaɖo fada kɔkɔe gã aɖe si woatsɔ
ɖo ta nɛ, tete miawɔ legba na lã la, nusi tututu Biblia gblɔ. Azɔ woɖo
Lutheranwo ƒe osɔfoa ɖe, si le ta nɛ. Enyo, míekpɔ bena ɖekawɔwɔ
ƒe ɤeyiɤie. Nenema kee wògale fifia, Kɔmunism kple bubuawo katã
le ɖeka wɔm; le xexeame, kple hamea me kpakple bubuawo, wole
ɖeka wɔm.
78 Milé ŋku ɖe dzɔdzɔmea ŋu. Oo, míatɔwo! Dzɔdzɔmea, ne mialé
ŋku ɖe dzɔdzɔmea ŋu la, ewɔa nenem numa ke. Dzɔdzɔmea nye
Mawu ƒe dzesiwo ƒe azãxlẽgbalẽ. Mienya numa? Yesu gblɔ na wo be
woalé ŋku ɖe dzɔdzɔmea nu. Atsiaƒu anɔ agbo dzem, mikpɔea, eye
nu vovovo geɖewo lava me, kple anyigbaʋuʋu le teƒe teƒe, dukɔwo

ƒe dzrehehe, dzesiwo le dziƒo, dzesiwo le anyigba dzi, dzesiwo anɔ
afisiafi kuɖe ɤeyiɤi siawo si gbɔna la ŋu.
79 Milé ŋku ɖe lilikpowo ŋu. Hafi lilikpowo nate ŋu ahe tsiya vɛ la,
mienya alesi wòwɔ nɛa? Lilikpo sue geɖewo ƒoa ƒu, wɔa lilikpo gã
ɖeka. Enyo, esia na be ya ʋudui aɖe le ƒoƒom, kemɛ sia hã na be ya
ʋudui aɖe le ƒoƒom, eye wo katã wole ƒoƒom ɖe du, ekema azu tsiya.
Mikpɔea? Wowɔa ɖeka hafi te ŋu wɔa ahom; ele na wo be woawɔe.
80 Milé ŋku ɖe kpakpaxewo kple tɔkpakpawo ŋu woƒoa ƒu hafi ʋuna
le wo de. Mikpɔea? Woƒoa ƒu wɔa ɖeka. Miate ŋu akpɔ wo woadzo
tso ta sia me ayi ta kemɛ me, tso afisia ayi afimɛ, wo katã wole ƒu
ƒom. Wole ɖeka wɔm, hele dzadzram ɖo na woƒe hoho. Mikpɔea,
ɖeko wònye…ema nye dzɔdzɔmea, ke Mawu ye wɔ dzɔdzɔmea, eye
dzɔdzɔmea wɔa dɔ ɖe Mawu ƒe ɖoɖo nu. Enye se, Mawu ƒe se si
womeŋlɔ o, bena dzɔdzɔmea wɔa dɔ ɖe Eƒe se la nu.
81 Ele ko abe, alesi menɔ nu ƒom le kuteƒe ene, bena atitsi si ɖiɖina
ɖe yɔdo me, le ati la ƒe ke ƒe agu nu, be wòamlɔ afima vaseɖe
tsitretsitsi ɤi le adame. Eya nye Mawu ƒe se. Nyasã aɖeke meli si
ate ŋu awɔ be atitsi ma nayi agu me afima o; miete ŋu le egbɔ̃ ge le
eme o, miete ŋu le efiã ge le eme o. Mɔnua ɖeke meli woatsɔ wɔe
wòanyo wu alesi Mawu wɔe o. Mɔnu deblibo lae le Mawu si. Eyata
ne aŋgba ge le edzi la, ekema ɖe Wòdɔ atitsi la ɖe yɔdo me heɤlae.
Abe alesi Hiob gblɔe ene be, “Ɣlam ɖe yɔdo me vaseɖe esime Wò
dɔmedzoe nu nafa.” Mikpɔea? Eyia agu me afima do ŋgɔ na vuvɔŋɔli
elabena, dzɔdzɔme ƒe se wònye. Mikpɔ ɖa aŋgba de asi gege me fifia.
Nukaŋutie? Dzɔdzɔme ƒe se wònye.
82 Kpakpaxewo aƒo ƒu, wo dometɔ ɖesiaɖe, ava ƒo ƒu ɖe kplɔla ɖe ŋu.
Le wo dome afima la woanya ɖeƒomevie, nyemenya alesi wowɔnae o,
gake wonyana bena kpakpaxetsu sue aɖe enye kplɔla. Eye amenɔvi
sue ma la, wo katã wobɔna ɖe eŋu hewɔa takpekpe, eye wodzona
yina yame. Eye eya lanɔ…medzo le ta ma me kpɔ o, gake adzo tẽ yi
ɖe Louisiana alo Texas alesi ko wòate ŋui, ayi mɔligble me. Mikpɔea,
hafi woadzo dzo, ado le woƒe aƒe si me wodzi wo ɖo le ƒe ma ke me
la, woƒoa ƒu ɖekae. Amen! Yee nye ma; woƒoa ƒu ɖe woƒe kplɔla ŋuti.
83 Kuxi si le eŋu, na ame, nye be menya eƒe kplɔla o. Ẽ, amegã.
Woaƒo ƒu ɖe kɔmahatsɔŋkɔa ɖe ŋu, woaƒo ƒu ɖe bishɔf aɖe alo amea
ɖe ŋu, gake womaƒo ƒu ɖe Kplɔla la, Gbɔgbɔ Kɔkɔe si le Nya la
me ŋu o. Mikpɔea? Wogblɔna be, “Oo, enyo, mele vɔvɔm̃ be mava
zu wɔtsomewɔla; mele vɔvɔm̃ be mava to afɔ gbegblẽ.” Ooooo, yee
nye ma! Nukae adzɔ ne kpakpaxe sue la gblɔ be, “nyemelɔ̃ alesi
wòto eƒe fuwoe la o. Nyemexɔ se be madze eyome o.” Vuvɔ awɔ
wò naku. Woalé wò le afima, ne mèdzo kpakple—kpakple habɔbɔa

esime wodzo yina o. Etsɔ eɖokui ƒoƒu kpli wo, eye dzɔdzɔmea wɔna
nenema.
84 Tɔmekpakpawo ƒoaƒu ɖekae, akpe ta ɖe woƒe kplɔla ŋuti;
wowɔna nu ɖeka ma.
85 Ðe miede dzesi anyiwo ƒe hoho kpɔa? Anyiwo aƒo wo ɖokui nu
ƒu, hafi woabɔ, aƒoxlã woƒe nyɔnufia la. Ele teƒe. Eye afisi eya yi la,
afima woawo hã woyina. Ɛ!̃ Nukae wowɔna? Woƒoa ƒu hafi va bɔa
ha. Nenema pɛpɛpɛe; dzɔdzɔme nu ɖesiaɖe!
86 Akpawo bɔa ha doa ŋgɔ na adame ƒe ʋuʋu. Le atsiaƒua me ɖaa
la, miate ŋu ake ɖe wo; lolotɔ mawo…esiwo míeyɔna be “humpys,”
salomo. Ne wova ɖo afima, hafi ʋuʋu la nadze gɔme la, miakpɔ wo
akpe akpewo, le atsiaƒua me, woanɔ xlã ƒom anɔ xlã ƒom; le dze tsi
me, gake wonye tsi vivi me kpawo. Ke woawoe nye si va do ɖe tsi
fafɛ ma ta, bene woato aziɖaɤiwo me. Wovana tsia ta afima va ɖana
azi, ƒe ene ɖesiaɖe kloe, eye wokuna enumake ne woɖa azi vɔ ko. Ke
wonya be yewoyina kuku ge le afima, evɔ naneke meli si àte ŋu atsɔ
tɔ te wo o. Woliana akpatrakpuiwo kple bubuawo, yia tsia ta afima,
esi wonya be yewoyina yewo ƒe ku me. Gake dzɔdzɔmese na, wonya
bena woyina tsia ta afima be woaɖa azi, eye woaku. Eye suetɔawo
dona, tete nane bɔna wo ɖekae azɔ, eye wodzona yia atsiaƒua me.
Enye ɖekawɔwɔ! Se wònye. Miate ŋu aɖu Mawu ƒe se dzi kura o.
87 Dukɔwo le—le gbagbãm, elabena míekpɔ bena—bena ɤeyiɤi sia
mee dze be woawɔ esia. Míele mɔ dzi yina dukɔwo ƒe hoowɔwɔ
me. Míekpɔ be dukɔwo le woƒe katsatsawo tsom. Ƒe ɖe ƒe yome,
míekpɔ be kɔmunism le dukɔ sia mi; kɔmunism le kemɛ sia hã mim.
Ke le míaƒe dukɔ me afisia tututu la, kɔmunism ɖe do ɖe afisiafi,
eye axɔe de se! Mikpɔea, awɔe, mɔnua ɖeke meli be woatɔ tee o.
Nukaŋutie? Susu ma si pɛpɛpɛ ta miete ŋu tɔ te Titus o lae. Dukɔ la
gbe Mawu kple Eƒe Nya la. Ẽ, amegã, eyata wole ewɔ ge, eye míele
kpɔm wòdzɔ gbɔna.
88 Nye la, edziedzi, mexɔa gaƒoƒo sɔgbɔ vie; mewɔ minuti blaetɔ̃
kloe vɔ, fifi laa. Mikpɔea? Gake bene mana esia katã nage ɖe me la,
ɖeko mele ezim ɖe me. Miyi ɖasrɔẽ ne mieɖo aƒeme.
89 Mide dzesi, wole ɖeka wɔm fifi laa. Miagblɔ be, “Nɔviŋutsu
Branham, nyateƒea?” Wogbɔna Armagedon Ʋa la me; numa tututu
wɔ ge woala. Mikpɔea? Eye wole ɖeka wɔm hena ema fifi laa. Numa
tae U.N. kple nusiwo katã le mía si la li ɖo. Ɣetoɖoƒe Xexeame le
ɖeka wɔm tsitre ɖe Ɣedzeƒe Xexeame ŋuti, kɔmunism kple bubuawo,
wo katã wole ɖeka wɔm. Hamewo le ɖeka wɔm. Ewɔ abe nusianu le
ɖeka wɔm. Wole ɖeka wɔm, wobɔ le ɖeka wɔm, míele esia kpɔm.

90 Ke hã, esime dukɔwo ƒe ɖekawɔwɔ siawo, dzesi siawo, dukɔwo
ƒe dzesiwo li, míekpɔe le xexeame be, anyigbaʋuʋu le teƒe teƒe, nu
vovovowo le ɖeka wɔm; le ƒu ƒom xexeame ɖekae, le ƒu ƒom amewo
ɖekae, hamewo katã zu ɖeka, nusiawo katã. Eye esime ɖekawɔwɔ sia
katã le dzi yim la, ɖekawɔwɔ bubu hã le dzi yim. Amen! Emae medi
be mafia asi na mi azɔ.
91 Mawu le Eƒe Ŋugbetɔ la wɔm ɖekae. Ele ƒu ƒom ɖekae, tso
Ɣedzeƒe va Ɣetoɖoƒe, kple Anyiehe yi Dziehe. Ðekawɔwɔ ƒe ɤeyiɤia
ɖe li, eye eyae le dzi yim fifi laa. Nukae Wòle ɖeka wɔm na?
Kɔkɔdzoe. Amen! Mawu le Edzram ɖo. Ẽ amegã, ɖekawɔwɔ! Nukae
Wòle ɖeka wɔm kple? Kple Nya la! “Elabena dziƒowo kple anyigba
nu ava yi, gake Nye Nya ya nu mayi akpɔ o.” Ele Eɖokui wɔm
ɖekae kple ALE AƑETƆ GBLƆ ESI meka nya si kɔmahatsɔŋkɔ aɖe
alo ame bubu aɖe gblɔ o. Ele Eɖokui wɔm ɖekae. Ele dzadzram ɖo.
Nukaŋutie? Eyae nye Ŋugbetɔ la. Ele teƒe. Eye Wòle Eɖokui wɔm
ɖekae kple Eƒe Ŋugbetɔsrɔ̃ la, mikpɔea, eye Ŋugbetɔsrɔ̃ lae nye Nya
la. “Le gɔmedzedzea me la Nya la li, Nya la li kple Mawu, eye Nya la
nye Mawu. Eye Nya la va zu ŋutilã eye wònɔ mía dome.”
92 Ke Hamea kple Ŋugbetɔ la kple Nya la wozu ɖeka, alegbegbe be
Nya la Ŋutɔ Ŋugbetɔsrɔ̃ la ƒe dɔwɔwɔwo wɔm. Amen! Miele kpɔma?
Ðekawɔwɔ ye! Meganye be, “Ɖo hame me”; meganye emae o, ke
boŋ si le nusianu nu eye nanɔ babla ɖe Yesu Kristo ŋu. Mikpɔea?
Ðekawɔwɔ ƒe ɤeyiɤie nye sia. Mawu, le Eƒe Ŋugbetɔ wɔm ɖekae, le
Etrɔm gbɔe; nenema tututu. Ele Eƒe ŋugbedodo Nyawo wɔm ɖekae.
93 Tesalonikatɔwo Evelia, ta 2 lia; Egblɔ be, ta 5 lia sia gblɔ be,
“Amekɔkɔe siwo dɔ alɔ̃ le anyigba ƒe ʋuʋudedi me la woatsi tre.
Eye emegbe míawɔ ɖeka kpli wo (agbagbeawo, kple amesiwo ku
la), woawɔ ɖeka hafi míaɖo dzi Afima gɔ̃ hã,” elabena Ŋugbetɔ la
asu blibo esime Wòaɖo Afima. Amesiwo le agbe, siwo wɔ ɖeka kple
Nya la, kple amesiwo dzo esiwo wɔe vɔ; kpakple Ye katã ƒoƒu, woawɔ
ɖekawɔwɔ ƒe ƒuƒoƒo gã ɖeka hafi woadzo yi dzi Afima. Amen!
94 Ele be kɔmunism natsi tre, ele be nu bubu siawo natsi tre, eye
ele na hamea be wòawɔ ɖeka le afima ɖa, ne amesiwo…eye dukɔwo
le afima hena Xexeame Hamewo ƒe Adaŋudeha la; ele be Ŋugbetɔ la
nawɔ Eɖokui ɖekae le Mawu ƒe Nya la te. Bene woawɔ esia la, Mawu
dɔ Dziƒo ƒe dzesi kple bubuawo ɖa, si ɖo kpe dzi na Hamea, abe alesi
dze be Wòawɔe na dukɔa ene. Amen.
95 Mawu; ɖekawɔwɔ ƒe ɤeyiɤi! Ẽ, amegã. Oo, míatɔwo! Azɔ, miɖo
ŋku dzi, azɔ, Nya la ƒe ɖekawɔwɔ li (ɖekawɔwɔ atrɔ gbɔ ake), agbugbɔ
“Xɔse si wotsɔ na amekɔkɔe kpɔ la gbɔe.” Agbugbɔe gbɔ! Bena ŋkeke
sia me ko woate ŋu awɔ esia. Ɣeyiɤi ɖeka si me woate ŋu awɔe la eyae
nye fifia. Womeƒo ɖe dzi kpɔ le teƒea ɖeke o; woyi ɖaɖo kɔmahatsɔŋkɔ

ƒe hadzedzewo me. Gake azɔ la, menye kɔmahatsɔŋkɔ ƒe hadzedzea
ɖeke tɔ o, elabena ɤeyiɤi la de hena ɖekawɔwɔ le ŋutsuwo kple
nyɔnuwo dome tso ƒome ɖesiaɖe, amadede ɖesiaɖe, kredo ɖesiaɖe
me, nusianu anɔ Kristo te to Gbɔgbɔ Kɔkɔe ƒe Nyɔnyrɔ̃ dzi atrɔ va
Nya la gbɔ.
96 Ðekawɔwɔ ƒe ɤeyiɤi na Hamea! Oo, míatɔwo! Awɔ Nya ɖesiaɖe
si ɖoɖowɔha siawo kaka ɖe afisiafi la ɖekae: tso keke Nikea, le Roma,
afisi wowɔ hame gbãtɔa le ɖoɖowɔhae, emegbe wowɔ Luther tɔa
ɖoɖowɔhae, wowɔ Wesley tɔ ɖoɖowɔhae, wowɔ hame mamleawo
ɖoɖowɔhae. Eye bene woawɔ esia la, ele na wo be woaɖo kredoa
ɖe anyi, eye esi Mawu dɔ nu bubua ɖe ɖo ɖa la, womete ŋu Xɔe o.
Eyata, mete ŋu va me kpɔ vaɖo fifi o. Ke Mawu do ŋugbe be, le ŋkeke
mamleawo me, la “woagbugbɔ ɖɔ fofoawo ƒe Xɔse ɖo na Ŋugbetɔ la
ake,” bena anɔ alea, eye mete ŋu nye ɤeyiɤi bubu me o negbe ɤeyiɤi
sia me koe. Mikpɔ dzesi si tso Dziƒo, si nye Dzo Lilikpo le tsitre ɖe
mía dome la ɖa, eye dzesiwo kple nukunuwo tso Aƒetɔ Yesu Kristo
gbɔ. Ke esime Wonɔa nu ƒom na mí la, Megbe eme vava pɛpɛpɛ kpɔ
o. Amen! Ekema míekpɔ afisi míeɖo. Ðekawɔwɔ ƒe ɤeyiɤi!
97 Míekpɔ dukɔwo le ɖeka wɔm, míekpɔ be xexeame le ɖeka wɔm,
míekpɔ be kɔmunism le ɖeka wɔm, míekpɔ hamewo le ɖeka wɔm;
eye míekpɔ Mawu le ɖeka wɔm le Eya kple Eƒe Ŋugbetɔ dome, vaseɖe
esime Eya kple Hame la zu nu ɖeka. Aleluya! Abe piramide si le afima
ene. Tututu! Wole ɖeka wɔm le wo ɖokuiwo dome; Mawu le ɖeka
wɔm! Nukaŋutie? Meva me kpɔ, tso keke hamea ƒe agbenɔɤi gbãtɔ
dzi, be Dzo Lilikpo nɔ dukɔa dome o. Meva me kpɔ, tso keke hamea
ƒe agbenɔɤi gbãtɔ dzi, be wokpɔ nusiwo kpɔm míele egbe la o. Ke
esia te ŋu va me esime Mawu dɔ Nutrenu Adreawo ɖo ɖa hena dzesi
mí to Edzi, hedɔ Mawudɔla adre ɖo ɖa tso Dziƒo; eye wova hetsɔ Nya
si kaka ɖe kɔmatsɔŋkɔ mawo me la vɛ, eye wogbugbɔ blae ɖe Mawu
ƒe Nya la me ake, be woahe Eƒe Gbɔgbɔ Kɔkɔe la kɔ ɖi.
98 Yesu gblɔ be, “Ne miele Menye eye Nye Nya la le mia me la,
ekema mibia nusi mielɔ̃ la, eye woawɔe na mi.” Ðekawɔwɔ le Ŋugbetɔ
la kple Nya, si nye Mawu la dome. Hamea kple Nya la, menye Hamea
kple kredo o, Hamea kple Nya la; Ŋugbetɔ la kple Nya la woƒo ƒu wɔ
ɖeka. Oo, míatɔwo! Nukae nye…Agbugbɔ ɖɔ nuka ɖo? Pentekoste
fofo gɔmedzetɔawo ƒe Xɔse, mikpɔea, esi Luther ƒe hatsotsoa kaka.
Menye Luther ŋutɔ o; menye Luther ye o, menye Wesley ye o, menye
gɔmeɖoanyila gã mawo o. Gake le woƒe dzodzo megbe la, hamea ɖe
tsi tre, eye wo…nukae wotsɔ esia wɔe azɔ, wowɔe wòzu ɖoɖowɔha.
Woxɔ kredowo kple bubuawo, eye wote ɖe aga. Ke mikpɔ wo ɖa egbe,
azɔ woge ɖe Xexeame Hamewo ƒe Adaŋudeha me.

99 Azɔ, miele kpɔma, ke le ŋkeke mamleawo me la, miele kpɔma,
míekpɔ nanewo si le dzɔdzɔm fifia siwo medzɔ kpɔ tsã o. Mikpɔea,
enye Mawu ƒe dzesi, eye ɖekawɔwɔ sia katã nye ɤeyiɤi la ƒe dzesi.
Azɔ, míedi be míalé ŋku ɖe esia ŋu nyuie ne míaka ɖe dzi be míese
gɔme. Wogble…wogble Nya vavã la ɖi dzo yi kɔmahatsɔŋkɔwo me;
be woaxɔ kredo kple amewo ƒe susuwo le esia teƒe be woatsɔ Nya la.
100 Nyaɖeɖefia 10 gblɔ be, “Mawudɔla adrelia ƒe Gbedeasi.” Azɔ
miɖo ŋku dzi, esia nye Kpẽkuku Adreawo ɤi tutu, ke mawudɔla
adrewo li siwo ku Kpẽ Adre. Ema gbɔe míava ɖo emegbe. Gake miɖo
ŋku afisi, Wògblɔ le kɔte bena, “Mawudɔla la ƒe…,” menye mawudɔla
adrelia ƒe Kpẽkuku o, ke boŋ “mawudɔla adrelia ƒe Gbedeasi.”
Mikpɔea, Kpẽkuku ƒe dɔla o, Gbedeasia ƒe dɔla! Mikpɔea, kpẽa ko
mawudɔla la ku, mawudɔla adrelia ma, Kpẽkuku ƒe dɔla. Gake esia
gblɔ be, “Le mawudɔla adrelia ƒe Gbedeasi ƒe ŋkekewo me,” mikpɔea,
esime eƒe Gbedeasia wu nu. Mikpɔea, emae nye hamea ƒe agbenɔɤi
ƒe Gbedeasi. Le ɤeyiɤi sia me, ekema awɔ…Gbedeasia, menye Kpẽ la
o, eye “Mawu ƒe nyaɤaɤla (si woŋlɔ ɖe Nya la me) la awu nu.”
101 Azɔ mikpɔ ŋkeke si me míele agbe le la ɖa! Mikpɔ nenem
Nutrenuwo ɖa, alesi wòƒo ƒu Mawu ƒe Nya si wokaka la, nusi Luther
kple wo dome ame mamleawo, nudzraɖola gã mawo si do go; wotrɔ
va heɖee fia le Biblia me, afisi dze be woanɔ; amesiame le eteƒe, nusi
wòawɔ kple nusi adzɔ ɖe hamea dzi; nusi wòawɔ, kple nusi adzɔ ɖe
hamea dzi; nusiawo katã si wògble ɖi. Ke azɔ, le ŋkeke mamlea me,
esime míenya naneke tso eŋu o la, egblɔ nusiwo le dzɔdzɔm la na
mí do ŋgɔ; eye gɔ̃ hã nyadzɔdzɔgbalẽwo kple bubuawo keŋ wolée
ɖi, eye woɖi va heɖee fia bla nyaɤaɤlaawo ɖe du. Amen! Nɔviŋutsu,
esia nyo nam ŋutɔ! Esia, le gbɔnye la, eɖo Nya la ɖe ɖoɖo me. Amen!
Nyemetsɔ ɖeke le me na nusi—nusi, alo, nyemetsɔ ɖeke le me na nusi
amewo gblɔ, susu, be ele teƒe o, gake le gbɔnye la Nyateƒee.
102 Abe nunyala, siwo tso Babel va, nɔ ɤli dom be, “Afika Amesi,
wodzi Yudatɔwo ƒe Fia la le? Ele anyigba dzi, fifi laa. Ele na mí be
míakpɔ Eyama.” Ele teƒe. Eye mexɔe se be Etu aƒe ale gbegbe be mate
ŋu agblɔ be, “Kpɔ ɖa, Ŋugbetɔsrɔl̃a gbɔna! Mele zãtitina ɤli la sem!”
Amen! Míeɖo nuwuwu ɤeyiɤi me tututu. Oo, míatɔwo, gaƒoƒo ka me
nye si míele agbe le. Mide dzesi. Mikpɔea?
103 Ŋkeke kae nye si! Ɣeyiɤi ka me nye si míele agbe le, esi Mawu ƒe
nyaɤaɤla gã sia le nu wum; si he Mawunyenye vɛ, le nusi Wònye la
ɖem fia; alesi ism sue siawo, tra mɔ tsɔ Eyama wɔ nusi, eye ameaɖe
tsɔ Eyama wɔ nusi, eye ameaɖe tsɔ Eyama wɔ nu kemɛ. Gake Aƒetɔ
ƒe Dɔla ɖi va heɖe woƒe ismwo katã do go, eye wohe Nyateƒea do go
tso me, hetsɔ Esia fia. Ke Yee nye ma, ede blibo ko alesi Wòate ŋui,
mɔ bubua ɖeke meli miato o. Yee nye ma, eyae nusi Wònye. mikpɔ,

da ƒe nuku la, kple—kple nu bubu siawo si nye nuɤaɤla ale gbegbe
le amewo dome la ɖa. Mikpɔea? Nuka wònye? Ewɔ…Nuka ƒe dzesie
nye sia? Ðekawɔwɔ!
104 Nukae Wògblɔ le Maleaxi 4? Maɖɔe ɖo! Agbugbɔ ɖɔ pentekoste
Xɔse gɔmedzetɔa ɖo, na dukɔa kple pentekoste Gbedeasi ɖeka ma,
pentekoste dzesi ɖeka ma, pentekoste kpeɖodzi ɖeka ma, Mawu ɖeka
ma, Ŋusẽ ɖeka ma, nufiafia ɖeka ma, nusianu pɛpɛpɛ, kple Dzo
Lilikpo ɖeka ma si ƒo Saul ƒu anyi le mɔa dzi, esi wòyina Damasko
la ƒe kpeɖodzi ele mía dome egbe, le nenem nu ɖeka mawo si Wòwɔ
gbemagbe la wɔm. Ðekawɔwɔ!
105 Míekpɔ dukɔwo le ɖeka wɔm, míekpɔ xexeame le ɖeka wɔm,
míekpɔ hamewo le ɖeka wɔm. Míekpɔ Ŋugbetɔa le ɖeka wɔm, le
ɖeka wɔm kple Nya la. Nukaŋutie? Nya lae nye Mawu. Eye esi Nya
la…Esi Ŋugbetɔsrɔl̃a (nye Nya la), eye Ŋugbetɔla (nye Nya la sela),
Woƒo ƒu le Ðekawɔwɔ me. Wowɔ ɖeka abe srɔɖ̃eɖe ene. Mikpɔea,
Wole dzadzram ɖo na srɔɖ̃eɖe, eye Wo—Wozu Ðeka. Nya la zu wò,
wò èzu Nya la. Yesu gblɔ be, “Le ŋkeke ma me miadze sii. Nusi katã
Fofo la nye la, Menyee; eye nusi katã Menye la, mienyee; eye nusi
katã mienye la, Menyee. Le ŋkeke ma me la miadze sii bena Mele
Fofo la me, Fofo la le Menye, Nye hã mele mia me, eye miawo miele
Menye.” Mikpɔea? Le “ŋkeke ma me.” Ŋkeke ka? Ŋkeke sia! Míekpɔ
Mawu ƒe nyaɤaɤla gã ɤaɤla si woɖe fia la. Oo, ale gbegbe melɔ̃ esiae!
106 Oo, mikpɔ alesi dzɔdzɔmenunya kple Nya la mate ŋu asɔ o, abe
alesi wole ewɔm egbe ene. Womete ŋu wɔe tsã o. Fifi laa ko woate
ŋu awɔe.
107 Mide dzesii, Egblɔ be, “dziƒo dzesiwo, dziƒo dzesiwo.”
Dzɔdzɔmenunya, kple dukɔ ƒe dzesiwo; azɔ wokpɔ dzesi gãwo le
dziŋgɔli me egbe, ɤletivimeyilawo kple bubuawo le wo si. Gake
nukae ɤletivimeyila mawo wɔ na xexeame, dzesi ka? Ehe vɔvɔ̃ vɛ na
wo. Womenya ɤeyiɤi si me woada nenem numa tɔgbe si ana tuwòwò
siawo nage, eye míaganɔ anyi o. Mikpɔea? Azɔ emae nye dzesi siwo le
wo si, ŋɔdzidoname nuwo le dziƒo. Mikpɔea? Didiƒe tuwòwò, mawo
kple bubuawo le wo si, kple dzesi ɖesiaɖe ƒomevi.
108 Miekpɔ esime wode asi ƒoƒose sia—sia te, nyitsɔ, bena
yewomegale tuwòwò aɖeke da ge azɔ le gaglãgbe o, evɔ fifia wole
tɔ gɔme kple anyigba te yim, ɖale wodom kpɔ nenema ke. Mikpɔea?
Wode asi ƒoƒosea ɖe te, “Mímele esia wɔ ge, ne miegblɔ be yewomele
ewɔ ge o (gake míatrɔ yi aƒe aɖawɔe alea; esime míenya be miawo hã
miele ewɔ ge nenema ke le afime ɖa).” Mikpɔea? Naneke kura meli
o, negbe…kakaɖedzi aɖeke mele wo dome o, naneke—naneke meli
o. Miate ŋu…Mikpɔea? Eye amesiame le vɔvɔm̃ na nɔvia. Ema nye
ŋɔdzidoname dzesi.

109 Dzɔdzɔmenunya kple amegbetɔ kple dukɔwo wɔ dzesi dziŋɔa ɖe
ɖe dziŋgɔli me. Ele teƒe tututu. Azɔ, wole wo nɔewo vɔm̃. Eye dziƒo
dzesia ɖe li si wona…Mikpɔea azɔ, woxɔ dzesia ɖe le dziƒo hã, dzesi
dziŋɔa ɖe, amesi le dzinumeyila me la; ate ŋu atsɔ didiƒe tuwowò,
eye ate ŋu agee eye wòatsrɔ̃ dukɔ bliboa. Wogena ɖe dzinumeyila
me, atsi tre ɖe afima. Naneke meli si le mɔ xem na wo be wowɔe
o. Woate ŋu awɔe kakaɖedzitɔe, wo…ɤesiaɤi si wolɔ̃ ko. Woate ŋu
atrɔe zu ʋuʋudedi ne wolɔ̃ ko, gake…le minuti wuiatɔ̃ me tso fifia
dzi. Eye nusi ame ɖeka ate ŋu awɔ la, ame kemɛ hã, nenema ke.
Eyata, miakpɔe bena woxɔ dzesia ɖe, gake dzesi ma tɔgbe na be
wole vɔvɔm̃.
110 Wole ɖeka wɔm, hele woƒe ŋusẽwo nu ƒuƒom ɖekae. Vovo
xexeame, wole eƒe ŋusẽ nu ƒuƒom ɖekae. Kɔmunism le woƒe ŋusẽ
nu ƒuƒom ɖekae kple Russia. Amesiame; gake wo dometɔ ɖesiaɖe
le vɔvɔm̃ na nɔvia. Mikpɔea, enye dzesi dziŋɔ. Ele teƒe. Emawo nye
dukɔme dzesiwo, kple etɔawo.
111 Ke Hamea xɔ Dziƒo ƒe Dzesi: Dzinumeyila! Amen! Yesu Kristo, le
Dzo Lilikpo ƒe nɔnɔme; si me Wònɔ le Nubabla Xoxoa me, si me Wònɔ
esime Wòdo go Saul le Damasko mɔ dzi, nenem Yesu ma ke le afii
egbe! Ke nuka wɔm Wòle? Vɔvɔ̃ hem Wòle vɛa? Ehe lɔlɔ,̃ ɖekawɔwɔ
le amenɔewo dome vɛ. Amen! Seselelãme nyui na amenɔewo. Ehe
Mawu ƒe Lɔlɔ̃ vɛ, oo, le mía wɔm ɖekae hele mí, Kristo ƒe Ŋutilã
la hem, de ɖekawɔwɔ me abe Ŋugbetɔ ene. Numa wɔm wòle fifia,
ɖekawɔwɔ gã sia si Mawu…
112 Wole ɖeka wɔm, hatsotso ɖeka le afii be yeawɔ aʋa kple kemɛ,
hatsotso ɖeka le afii be yeawɔ aʋa kple kemɛ. Hamea le tsitre ɖe wo
titina; mikpɔ nusi adzɔ ɖa, awɔ ɖeka kpli wo. Ele teƒe tututu. Ke, azɔ,
míekpɔ be esia he vɔvɔ̃ kple dzimaɖitsitsi vɛ.
113 Ke Hamea, Ŋugbetɔa, wɔ ɖeka to Mawu ɖeka dzi, le Gbɔgbɔ
ɖeka te, Mawu ƒe Gbɔgbɔ, le Mawu ƒe Ðekawɔwɔ kɔkɔe ɖeka me,
be wòanye Ŋugbetɔ kɔkɔe ɖeka na Mawu. Ele teƒe, wo katã ƒoƒu;
nye Ŋutilã la ƒe ɖekawɔwɔ. Ŋutilã la le lalam abe Ŋugbetɔ; esi—esi
Wònye Ŋugbetɔ, abe alesi míeyɔa mía ɖokuiwo be Ŋugbetɔ ene. Hena
Ŋugbetɔ la ƒe ɖekawɔwɔ ƒe ɤeyiɤia la, Hamea le ƒu ƒom. Ele be esia
nanyɔ̃ lɔlɔã ɖe le mía dome, ale gbegbe be bebli hafi míate ŋu anɔ
adzɔge tso míanɔewo gbɔ. Ele teƒe. Ne mie, mehĩa be miaɖe kuku
na amewo be woado gbe ɖa o, miehĩa aɖe kuku na wo be woasubɔ
Mawu o, mehĩa be miaɖe kuku na wo be woawɔ nusi le teƒe o. Wole
lɔlɔ̃ me kple Eyama ale gbegbe, be nu bubua ɖeke megali o.
114 Nukae miesusu tso nyɔnuvi sue, ɖetugbui vi nyakpɔ ŋutɔ aɖe, si
gbɔna ɖekakpui dzeɖeka aɖe si wòlɔ̃ ale gbegbe la ɖe ge la ŋu, esia
xɔ asi nɛ wu ye ŋutɔ ƒe agbe, esi wònya nyui bena yewogbɔna srɔ̃ ɖe

ge? Ne srɔɖ̃eɖe ŋkeke ma le aƒe tum la, ɖetugbui sue ma, magblɔe na
mi, anɔ “yigbɔ yigbɔe wɔm.” Mikpɔea? Anɔ nusianu dzram ɖo; abɔbɔ
eɖokui nɛ blibo. Ele teƒe. Nusianu si dzea ɖekakpuia ŋu la, eya tutu
ko nyɔnuvia adi be yeawɔ. Enyo, emae dze be wòanye Hamea ƒe mɔ
egbe, bena míaƒe agbe nanɔ ɤaɤla ale gbegbe ɖe Mawu me to Kristo
dzi, esi woatre nu ɖe me afima kple Gbɔgbɔ Kɔkɔe la.
115 Nusi mefia mi le afisia la, ele nu ƒom na mi tso dzesi siawo kple
nu vovovo siwo le dzɔdzɔm la ŋu, Ɣeyiɤi mele asinye mawɔe fifia o;
mawɔe le gbedeasi bubu me, ne Aƒetɔ lɔ.̃ Gake nu suea ɖe li si hĩa le
Hamea me. Ke míele esia dim, be míaɖo esia gbɔ, eye metsɔ ɖe egbɔ
fifi laa. Mikpɔea? Míedi be míaɖo nenem numa gbɔ, ne…ele na mi
be miawɔe. Ne miewɔe o la, ekema evɔ keŋ, ele be miawɔe. Elabena
kpɔ ɖa, ɖekawɔwɔ ƒe ɤeyiɤi la tu aƒe, elabena Mawu le ƒu ƒom Hamea
na—na Kɔkɔdzoe be woayi Ðekawɔwɔ Gã la ƒe srɔɖ̃eƒe: afisi Mawu
kple ame le ɖeka wɔ ge hena Mavɔmavɔ, esime ɤeyiɤi me nuwɔwɔwo
lawɔ ɖeka kple Mavɔtɔ la.
116 Eva me kpɔ zi ɖeka le Amegbetɔvi la ƒe nɔnɔme le anyigba dzi.
Ke ele Nɛ be wòatsɔ Eƒe Agbe ana bene wòahe ŋusẽa ɖe vɛ, be woawɔ
ame bubuwo ɖekae kple Ŋusẽ ɖeka sia, na Yesu Kristo ƒe Ŋugbetɔ la.
Ke azɔ Hamea le Eɖokui wɔm ɖekae kple Kristo ƒe Ŋutilã. Ena vovo
Eɖokui, heɖe ɖa le kɔsɔkɔsɔ sue ɖesiaɖe ŋu, le Eɖokui dzram ɖo; le ƒu
ƒom, ɖekawɔwɔ le wo dome; oo, lɔlɔ̃ kple dzidzɔ, kple Gbɔgbɔ Kɔkɔe
le zɔ ɖem le wo dome. Oo, míatɔwo, ɤeyiɤi kae nye si!
117 Esi míekpɔ kpakpaxewo le dzadzram ɖo, míekpɔ tɔmekpakpawo
le dzadzram ɖo, míekpɔ lã la…anyiwo le dzadzram ɖo, míekpɔ
lilikpowo le dzadzram ɖo na tsidzadza, míekpɔ nusianu; alesi wòle
ƒu ƒom le ɖeka wɔm, hena eƒe zizi gã la. Míekpɔ Dukɔ Blanuwo, kple
dukɔ siwo ƒo ƒu, le ɖeka wɔm le kɔmunism me. Míekpɔ wo wole ɖeka
wɔm le Ɣetoɖoƒe Xexeme afii. Míekpɔ hamea le ƒu ƒom le ɖeka wɔm,
kple bubu siawo katã. Eyata mele bɔbɔe kura koŋ o, ɤeyiɤi bubua
ɖeke mate ŋu anɔ alea o; mete ŋu nɔ alea le ƒe blaeve siwo va yi
me o, mete ŋu nɔ alea o. Mete ŋu nɔ alea ƒe ewo va yi o, ele be
wòanye fifi laa. Mikpɔea, elabena ism siawo kple etɔawo meva ɖo
teƒe sia tsã o.
118 Azɔ mifɔ!̃ Miʋuʋu miaɖokuiwo, kaba ŋutɔ, ne mialé ŋku ɖe afii
akpɔ afisi míeɖo! Afikae míele? Abe nunyala mawo ene la, míele
ɖoɖo me nyuie kple Eƒe Nya la, eye Aƒetɔ la ƒe Kekeli le keklẽm ɖe
míaƒe mɔ dzi. Ŋutikɔkɔe na Mawu le Dziƒo boo. Eye Ŋutikɔkɔe na
Mawu Amesi na Yesu Kristo, Amesi míelɔ,̃ si kplɔ mí va teƒe sia la mí.
Ke esi míe…Míenye Eƒe dukɔ, si woƒle kple Eƒe Ʋu xɔasi la.
119 Oo, míatɔwo! Ne ɖekawɔwɔ ƒe ɤeyiɤi la ɖo la, míele ekpɔm,
esi míewɔ ɖeka kple mía nɔewo le Eƒe Gbɔgbɔ ƒe kawo me, míe…

Ðe wòate ŋu anye Eƒe Gbɔgbɔa? Kakaɖedzitɔe, Eƒe Gbɔgbɔ Wònye.
Nukae Wònye? Eƒe Nya la Wònye, eye Eyae nye…eyae nye Nya la ƒe
Gbɔgbɔ. Ke ne Ŋugbedodo ƒe Gbɔgbɔ ma va mia dzi ɖo kpe Eɖokui
dzi heɖee fia le afisia tututu ɖe, Gbɔgbɔ ɖeka ma ke Wònyea? Eyae
nye Amesi nɔ anyi kple Mose le gbeadzi! Eyae nye Amesi nɔ Yesu
Kristo dzi! Eyae nye Amesi do go Saul le Damasko mɔ dzi! Eyae nye
eyama ke etsɔ, egbe, yiɖe mavɔmavɔ! Eye Wòle numa ke wɔm!
120 Ke míekpɔ dukɔwo le du, míekpɔ hamea lé mɔ ɖe du, míekpɔ
kɔmunism le du, míekpɔ ismwo le ɖeka wɔm, míekpɔ nusiawo katã;
eye azɔ míekpɔ Ŋugbetɔ la le ɖeka wɔm kple Nya la. Oo, míatɔwo!
Ɣeyiɤi la de be amekɔkɔewo natsi tre awɔ ɖeka kple amesiwo le agbe,
be woayi aɖawɔ ɖeka kple Yesu Kristo hena Mavɔmavɔ.
121 Mawu nakpe ɖe mía dome, amesiame ŋu, be míawɔ ɖeka kple
Kristo fiẽ sia, míegbe nu le míaƒe nusianu si míenye la gbɔ, nusianu
si le mía si, míaƒe luʋɔ, ŋutilã, kple susu katã, na Yesu Kristo, bene
míakpɔ mɔ na nenem ɖekawɔwɔ ma ƒe ɤeyiɤi la.

Ne Mawu ƒe kpẽwo ɖi, ɤeyiɤi maganɔe o,
Ne ŋu Mavɔa ɖe ava ke, gbeɖeka;
N’amesiwo ku le Kristo me va ƒoƒu le tɔ la godo

(kple Ŋugbetɔ si le agbe), be woakɔ wo dzoe ɖe
du.

122 Mikpɔ ɖekawɔwɔ sia ɖa! Mawu le Hamea kple Eƒe Nya wɔm
ɖekae, Nya la kple Hamea, bene wo kple ve la woazu ɖeka, “Migblɔ
nusia, eye wòava me. Miwɔ nusia, eye wòava me. Eyae nye si; Nyee
nye si le mia ŋku me, Nyee nye si le kpe ɖom dzi; Nyee nye si li kpli
mi.” Esɔ gbe.
123 Míekpɔ bena azɔ la ɤeyiɤi la de be Kpẽa na ɖi, eye amekɔkɔe
mawo si le alɔ̃ dɔm le afima, womate ŋu awɔ wo blibo míawo
manɔme o; wole mía sinu kpɔm (Hebritɔwo 11); eye ne wova ƒo
ƒu la, woawɔ ɖeka kple agbagbeawo. Hamea le ɖeka wɔm kple Nya
la, emegbe Hamea kple Nya la woƒo ƒu wɔ ɖeka, le nu ɖeka zum.
Amekɔkɔe siwo ku kple amekɔkɔe siwo le agbe la woƒo ƒu le ɖeka
wɔm be woanɔ ɖeka; eye wo katã woayi ɖawɔ ɖeka kple Kristo le
yame, hena Alẽvi la ƒe Srɔɖ̃e Nuɖuɖu la.
124 Ðekawɔwɔ ƒe ɤeyiɤie, eye dzesiawo le ɖeɖem ɖe go le afisiafi.
Dzesiawo le dukɔwo me, dzesiawo le kɔmunism me, dzesiwo le
Ɣetoɖoƒe Xexeame, dzesiwo le Hamewo ƒe Adaŋudeha me. Eye Dzesi
le afisia fiẽ sia le Gbɔgbɔ Kɔkɔe ƒe dɔwɔwɔ te, eye Mawu ƒe Nya le kpe
ɖom dzi le ewɔm Nyateƒee. Amen! Ðekawɔwɔ ƒe ɤeyiɤi! Ðekawɔwɔ
Ɣeyiɤi la ƒe dzesi!

Mina míabɔbɔ ta.

125 Aƒetɔ Yesu, nye dzi dahe la aseye tsom kple dzidzɔ, esi mekpɔ
mɔnukpɔkpɔ siwo li na, nye sinye ŋutsu xoxo, evɔ tsyo, mɔnukpɔkpɔ
li nam be makpɔ Wò vava le dzidzime sia me; be manɔ agbe atsi tre ɖe
afisia, akpɔ gasime Kpẽ ma naɖi, “Amesi nye ɖime la, nenɔ ɖinuwɔwɔ
la dzi ko. Amesi ke nye amedzɔdzɔe la, nenɔ nudzɔdzɔewɔwɔ la
dzi ko. Amesi ke le kɔkɔe la, nenɔ kɔkɔenyenye la dzi ko.” Oo
Aƒetɔ Mawu!
126 Eye ne míesusu alesi míanɔ tsitre, eye kasia, le aɖabaƒoƒo ɖeka
me, esime xexeame manya nusi le dzi yim la o, eye enumake la,
miakpɔ wo le mia ŋku me, miaƒe lɔlɔt̃ɔ siwo dzo la, wova be woawɔ
ɖeka kpli mi ake. Eye kasia woatrɔ míaƒe nɔnɔme, le aɖabaƒoƒo ɖeka
me; eye woahe mí, katã, aɖakpe mía Aƒetɔ le yame. Eye emegbe
míawɔ ɖeka Kplii, anɔ afima tegbe, eye míaga dzo le Eƒe Ŋku
me akpɔ o.
127 Nu dzeani kae wònye egbe, Aƒetɔ, be míanya be azɔ la míewɔ
ɖeka kple Gbɔgbɔ ɖeka. Gbɔgbɔ ɖeka, Gbɔgbɔ Kɔkɔe la, lé Nya la ɖe
Eƒe asi me, ge ɖe mía me. Ke nu dzeani kae wònye, gomekpɔkpɔ kae
wònye be ame naxɔ katutu tso xexeame katã sime, be míawɔ ɖeka
kple Yesu Kristo. Eye be míanyae be gbeɖeka, le kodzogbe nɔnɔme
me, kple ŋutilã si le abe Ye Ŋutɔ ƒe ŋutikɔkɔe ŋutilã, míanɔ anyi ɖe
kplɔ̃ ŋuti le Srɔɖ̃eɖe Nuɖuƒe ahawɔ ɖeka alé alɔ Kplii le srɔɖ̃eɖe me;
anɔ agbe abe Ŋugbetɔ kple Ŋugbetɔsrɔ̃ le ɤeyiɤi siwo katã gbɔna la
me, le Mavɔmavɔ tegbe me.
128 Aƒetɔ Mawu, megana esia nanye glitoto ƒe susu aɖe ko na
dukɔa o, ke boŋ na wòazu nu vavã alegbegbe be dɔwuame kple
tsikɔwuame aɖe tɔgbe nadzɔ le dukɔa me ale be woa…ne wole
woƒe nyadzɔdzɔgbalẽwo xlẽm, le nuwo kpɔm…le to ɖom radio kple
nyadzɔdzɔwo, eye wokpɔ be ɖekawɔwɔ ƒe ɤeyiɤi la ɖo. Dzesiawo le
dzo sim miamiamiã.
129 Aƒetɔ Mawu, abe alesi míeƒo nu tso nyɔnuwo, kple nusi wɔ ge
wole le ŋkeke mamleawo me la ŋu; nusi wɔ ge hamea le le ŋkeke
mamleawo me; kple nusi nye ge Hamea ƒe Agbenɔɤiwo le, kple nusi
nye ge Nutrenuawo le, nu mamlea siawo katã. Eye míele ekpɔm abe
alesi wònɔ, le Noa ƒe ŋkekewo me. Míele ekpɔm abe alesi wònɔ, le
Sodom kple Lot ƒe ŋkekewo me, esime Mawu ƒe Dɔla ɖe Eɖokui fia
le amegbetɔ ƒe ŋutilã me, ɖu nyilã no nyinotsi, heɖu abolo hã; eye
wòtsi tre ɖe afima te ŋu gblɔ nusi nɔ dzɔdzɔm le Eƒe megbe. Ke Yesu
gblɔ be nenem numa ke ava me le Amegbetɔvi la ƒe vavaɤi.
130 Aƒetɔ Mawu, míekpɔ piramide la, alesi míetui le afima, eye
míekpɔ alesi míetsɔ nenem nusiawo kpe ɖe eŋu; eye míekpɔe bena
míeɖo nuwuɤi, hele Dzogoedzi Kpe la lalam. Ŋutikɔkɔe na Mawu!

Míele gbe dom ɖa, Fofo, bena Nafɔ amewo, kaba fifia, ahaƒo míanu
ƒu, kple mawume lɔlɔ̃ kple bubu na Yesu Kristo kple na míanɔewo.
131 Ne ameaɖe le afisia fiẽ sia si nenem mɔkpɔkpɔ ma medzudzɔ
le mewò o la, ɖe nalɔ̃ ado asi ɖe dzi ɖe Mawu gbɔ agblɔ be, “Aƒetɔ
Mawu, na mawɔ ɖeka kpli Wò, na mawɔ ɖeka kpli Wò”? Mawu nayra
wò, nɔviŋutsu. Mawu nayra wò, kple wò, wò; ẽ. “Na mawɔ ɖeka kpli
Wò, Aƒetɔ.” Ẽ! Oo, míatɔwo!

Dukɔwo le gbagbãm, Israel le fɔfɔm,
132 Mikpɔ Israel ɖa le afima, woƒo ƒu wɔ ɖeka. Israel, tso xexeame
katã, va be woawɔ ɖeka; be woawɔ ɖeka eye azɔ wonye dukɔ. Wonye
dukɔ si wɔ ɖeka: kple woawo ŋutɔ ƒe flaga, woawo ŋutɔ ƒe ga, woawo
ŋutɔ ƒe aʋakɔ, nusianu; si wonye kpɔ la, eyae wonye fifia. Israel wɔ
ɖeka, Roma wɔ ɖeka, hamea wɔ ɖeka. Eye Ŋugbetɔ la le ɖeka wɔm,
amen; eye Ðekawɔwɔ Gã ma gbɔna. Nukae wònye? Ele zɔ ɖem yina
Dzesi ma gbɔ, Dzesi gã tɔxɛ ma, Yesu kple Eƒe Ŋugbetɔ si le ɖeka
wɔm be woazu ɖeka.
133 Fofo Mawu, na yayra siwo mebia na dukɔ siawo, eye nàna míawɔ
ɖeka kpli Wò le dzi kple gbɔgbɔ me, esime wodo asi ɖe dzi, le esia
dim. Aƒetɔ Mawu, klɔ mía ŋu nawɔ mí Tɔwòe; neva me dzro, Aƒetɔ.
Numa katã ko míenya eye eya ko míate ŋu awɔ, eyae nye be míabia.
Ke Wòe gblɔ be ne míebiae eye míexɔe se la, míaxɔe; mele mɔ kpɔm
nɛ, Aƒetɔ. Meda akpe na Wò le Yesu Kristo ƒe Ŋkɔ me. Amen.

Melɔ̃ Nɛ, melɔ̃ Nɛ,
Labe Etrem lɔlɔ,̃
Exɔm ƒle le Kalvaria
Mekpɔ ɖeɖe. (Amen. Oo, míatɔwo!)
Kpɔ ɖa, Ŋugbetɔsrɔ̃ gbɔna!
Mese zãtitina ɤli ɖi!
Gbeɖeɖe akɔ mí yi yame, ne míedo yi nuwuwu,
Aɖa Kpii le yame.
Nɔvinye, nɔ ŋudzɔ nado gbe ɖa,
Be ameaɖeke naxɔ wò fiakuku o,
Ke megbedela yɔyrɔe la
Mado srɔɖ̃ewu o.

134 Ele teƒe. Mina míasɔ gbe na zãtitina ɤli sia. Ava le gaƒoƒo si me
miesusu o la. Ɣlia ɖe le ɖiɖi ge, menye le dzimaxɔse xexeame o; anye
nuɤaɤla. Ke xɔsetɔwo, amesiwo le mɔ kpɔm na esia: Miekpɔ alesi
ɤletiviwo le ɖoɖom ɖe fli mea? Mikpɔea? Nukae wòɖe ɖe go? Tututu
abe alesi wòwɔe zi gbãtɔ. Mikpɔea, yee nye si, dzesiwo gbɔna.

Míekpɔ Eƒe Vava ƒe dzesiwo xoxo,
Kpɔɖa, gboti le aŋgba yeyewo tom;
Woɖe gbeƒã Fiaɖuƒenya l’afisiafi;
Mekpɔm be nuwuwu ɖo oa.
Oo, mídzo, míse Eƒe vava Gbedeasi la dzidzɔtɔe,

135 Ele teƒea? Oo, mise Eƒe vava Gbedeasi la dzidzɔtɔe! Esiae dze be
míawɔ. Migblɔe na amesiame be, “Minɔ gbesɔsɔ, midzra ɖo miado
go Mawu.” Amen! Melɔ̃ Nɛ. Oo, lee melɔ̃ Nɛ. Azɔ, mina míatsi tre ɖe
míaƒe afɔwo dzi azɔ. Esime míakpe míanɔewo la, miɖi tsa miana asi
ameaɖe, gblɔ be:

Míagakpe! (Mina asi, azɔ.)…míagakpe!
Míagakpe le Yesu gbɔ;
Míaga…

Ðo ŋku dzi, woate ŋu ayɔ wò. Míaƒe kpekpe kemɛ ate ŋu anye le
Eƒe afɔwo nu.

Oo, Mawu nanɔ kpli mi míagakpe!
136 Azɔ, mibui kpɔ ko be, hafi míagakpe; hafi míakpe Kwasiɖagbe
ŋdi, alo Kuɖagbe fiẽ la, ate ŋu ava me bena…kaka mianya la, ameaɖe
maganɔ anyi. Amesia megava li o, wodzo. Oo, susui be srɔw̃òŋutsue
megava li o, alo srɔw̃ònyɔnu megava li o, eye—eye John srɔ̃ megava
li o, eye—eye—eye le afii la ɖeviawo megavali o. Nusianu dzɔ (nukae
va me?), ke wò ɖeka ètsi megbea!

Ao, avi kple heheɖoɖo na amesiwo kpɔ fɔbubu,
Wodo ɤli yɔ kpewo kple towo, (Abe Israel, esi

wotrɔ yi dua me, yi gbedoxɔ me ene.)
Wodo gbe ɖa gake gbada yii. (Wogbe Gbedeasi la.)

137 Oo, nɔvi, megawɔ numa gbeɖe o. Nuka kee èle wɔwɔm hã, tsi tre
nade asi nua te kple dzoxɔxɔ! Ẽ, amegã!
138 Azɔ, vaseɖe esi míava kpe la, míawɔ nusia:

Heyi kple Yesu Ŋkɔ la,
Any’akpoxɔnu na wò;
Ne tetekpɔwo ƒo xlã wò, (Nuka nawɔ?)
Do dali yɔ Ŋkɔ sia ko.
Ŋkɔxɔa si, Ŋkɔ vivi!
Dziƒotɔwo ƒe dzidzɔ;
Ŋkɔ xɔa si, Ŋkɔ vivi!
Amewo ƒe mɔkpɔkpɔ.

139 Mina míabɔbɔ ta azɔ, esime míadzi esia ɖe gbe me:

Ne woyɔ Yesu Ŋkɔ la,
Míadze klo ade ta gu Nɛ,
Aɖoe fiawo dzi Fia…l’edzi,
N’agbe mɔzɔzɔa wu nu. (Ava me, gbeɖeka.)
Ŋkɔ xɔa si, Ŋkɔ xɔa si, Ŋkɔ vivi!

Mawu nanɔ kpli mi, vaseɖe esi míagakpe.
Dziƒotɔwo ƒe dzidzɔ;
Ŋkɔ Xɔasi, Ŋkɔ vivi! Ŋkɔ vivi!
Amewo ƒe mɔkpɔkpɔ. 

